
Առաջադրանքի պայմաններ


ԽՈՐՀՐԴԱՏՎԱԿԱՆ ԾԱՌԱՅՈՒԹՅՈՒՆՆԵՐԻ ՀԱՄԱՐ

Աստղաձորի, Ելփինի, Քասախի, Լիճքի ջրամբարների կառուցման շրջանակներում Վերաբնակեցման գործողությունների պլանի (ՎԳՊ) պատրաստում և ՎԳՊ իրականացում 








1. ՆԵՐԱԾՈՒԹՅՈՒՆ
1.1. Նախաբան
	ՀՀ կառավարությանը  Եվրոմիության (ԵՄ) աջակցության շրջանակներում «Վերականգնում, դիմակայունություն և բարեփոխում. Արևելյան գործընկերության առաջնահերթությունները 2020թ-ից հետո» նախաձեռնության «Լրացուցիչ «Բ» նախաձեռնության» շրջանակներում նախատեսվում է կառուցել 17 ջրամբարներ:
Ջրի առաջարկի և պահանջարկի գնահատման հիման վրա Հայաստանի Հանրապետության կառավարությունը նախատեսում է ջրամբարաշինության և գյուղատնտեսական նպատակով ներկայում և ապագայում օգտագործելի ջրի (ջրային պաշար) կառավարման հեռանկարային ծրագրի իրականացումը։ Հայաստանի Հանրապետության տարածքում ձևավորվող ջրային պաշարների առաջարկի հեռանկարը, որի հիմքում դրված են ջրամբարներում ջրային պաշարի կուտակման, մակերևութային  հոսքերի կարգավորման և դրանց հետագա օգտագործման հնարավորությունները,  հնարավոր կլինի միայն ջրամբարների կառուցմամբ, ջրի կուտակման հնարավորությունների ստեղծմամբ։
1.2. Ծրագրի նպատակը
Հայաստանի Հանրապետությունում մակերևութային հոսքի կարգավորման, ջրի արդյունավետ կառավարման և օգտագործելի ջրային պաշարի ավելացման նպատակով անհրաժեշտ է իրականացնել լայնածավալ ջրամբարաշինական աշխատանքներ։
Նախատեսված ջրամբարների շինարարության իրականացման դեպքում ոռոգման համակարգերը հիմնականում կտեղափոխվեն ինքնահոսի` ինչը կնպաստի գյուղատնտեսական մթերքների ինքնարժեքի նվազեցմանը:

1.3. Աստղաձորի գետավազանի  հողատարածքների ոռոգման խնդիրները
Մարտունու տարածաշրշրջանի Աստղաձորի գետավազանի տարածքի Աստղաձոր, Զոլաքար, Վաղաշեն և մասամբ Մարտունի համայնքների 1440 հա հողատարածքները հիմնականում նախատեսված են եղել ոռոգել Աստղաձորի, Զոլաքարի, Մարտունու պոմպակայանների, գետից ինքնահոս եղանակով ջրառման, ոչ մեծ ջրանցքների, առուների և մի քանի խորքային հորերի միջոցով:
Նշված երեք պոմպակայանները ջուրը վերցնում են Սևանա լճից, ջրանցքներն ու առուները՝ Աստղաձոր գետից, իսկ խորքային հորերը՝ ստորերկրյա ջրերից: Աստղաձոր համայնքի շուրջ 1000 հա գյուղատնտեսական նշանակության հողերից ոռոգելի է համարվում մոտ 850 հա-ը: Աստղաձորի գործող պոմպակայանով նախատեսված էր ոռոգել 800 հա, սակայն պոմպային ագրեգատների մաշվածության ու ոչ արդյունավետ աշխատանքի հետևանքով ոռոգվում է ընդամենը 450 հա: Նմանատիպ իրավիճակ է նաև մյուս պոմպակայաններում: Միայն Աստղաձորի և  Զոլաքարի համայնքների մեխանիկական եղանակով ոռոգման ջրամատակարարման համար, ոռոգման շրջանում այդ պոմպակայաններում ծախսվում է շուրջ 8-8.5 մլն.կՎտ.ժ էլեկտրաէներգիա: Բացի նշված ծախսերը, պոմպակայանները զգալի վնաս են հասցնում նաև լճի ձկնային պաշարներին:
Ինքնահոս ջրանցքների տակ ոռոգելի հողատարածքների ջրամատակարարումը, ոռոգման շրջանի հուլիս-օգոստոս-սեպտեմբեր ժամանակահատվածում, անգամ 50% ջրապահովվածության տարիներին կատարվում է ոչ լիարժեք, ընդհատումներով՝ Աստղաձոր գետում ջրի խիստ պակասի պատճառով, առանձին դեպքերում հարկադրված կիրառվում է հերթով ջրամատակարարում (ջրաշրջանառություն)՝ ըստ համայնքների: Լուրջ լարվածություն է առաջացել ջրի խնդրում հատկապես Աստղաձոր և Զոլաքար համյանքների միջև: Սևանա լճի, Աստղաձոր գետի ջրահոսքերի ու գետավազանի ստորգետնյա ջրերով ոռոգվում են Աստղաձոր գետի առափնյա բնակավայրերի շուրջ 850 հա գյուղատնտեսական հողատարածքները:
Ներկայումս ջրօգտագործող 4 համյանքներից 2-ի 450 հա հողատարածքները ոռոգվում են մեխանիկական, իսկ 400 հա-ը՝ ինքնահոս եղանակով: Ոռոգման ջրի բացակայության պատճառով 4 համայնքների 590 հա գյուղատնտեսական մշակովի հողերը չեն ոռոգվում:
	Նշված տարածքների ոռոգման տարիների փորձը, առկա ջրման եղանակով ջրառման ու ջրի մատակարարման պայմաններում, ի հայտ է բերել մի շարք հիմնախնդիրներ և թերություններ, որոնք էլ ավելի են սրվել հատկապես վերջին տարիներին և որոնց պարտադիր լուծման անհրաժեշտությունը պայմանավորված է տեխնիկական, տնտեսական, սոցիալական, բնապահպանական հիմնավորված պահանջներով: Պոմպակայանների միջոցով ոռոգման ջրի մատակարարումը պահանջում է ամենամյա զգալի ֆինանսական հատկացումներ՝ նորոգումների, շահագործման ծախսերի և տարեկան ծախսվող շուրջ 8.5-9.5 մլն.կՎտ.ժ էլ.էներգիայի համար: Գործող սակագների պայմաններում էլ.էներգիայի ծախսի արժեքը կազմում է շահագործման ընդհանուր ծախսերի շուրջ 92-94%-ը, ինչն էլ մեխանիկական եղանակով ջրամատակարարումը դարձնում է տնտեսապես անարդյունավետ ու անհեռանկար: Աստղաձոր գետի տարեկան ջրահոսքերի բաշխվածության առանձնահատկությամբ պայմանավորված՝ հուլիս-օգոստոս-սեպտեմբեր ամիսներին դիտվում է ներկայումս ոռոգվող հողատարածքների ջրապահանջարկի գերազանցում գետահոսքի նկատմամբ և գետի հոսանքի միջին հատվածի ավազանում շուրջ 590 հա բերրի հողեր մնում են անջրդի:
Նշված խնդիրները հիմք են տալիս եզրակացնելու, որ՝
 ա/ առկա մեխանիկական եղանակով ջրառումն Սևանա լճից ու ոռոգման ջրի մեխանիակական եղանակով մատակարարումը Աստղաձորի տարածաշրջանի համայնքներին՝ չարդարացված ծախսատար, անկայուն և տնտեսապես անարդյունավետ է:
բ/ Աստղաձոր գետից ինքնահոս եղանակով ոռոգման ջրի մատակարարման ցածր արդյունավետությունը և գետավազանում չոռոգվող հողերի առկայությունը պայմանավորված են գետի ջրահոսքերի կարգավորման բացակայությամբ:
1.4. Առկա հիմնախնդիրների լուծումներն ու դրանց հիմնավորումը
Նշված երկու հիմնախնդիրների արմատական լուծման համար անհրաժեշտ է Աստղաձոր գետի վրա կառուցել ջրամբար՝ գետահոսքի մի մասի կուտակման ու ջրահոսքերի կարգավորման նպատակով:
Պահանջվող ծավալով ջրամբարի կառուցմամբ հնարավոր կլինի՝
· հրաժարվել մեխանիկական եղանակով ոռոգման ջրի մատակարարումից և 1206 հա հողերի ոռոգումը փոխադրել ինքնահոս եղանակի,
· բարձրացնել ներկայումս ինքնահոս եղանակով ոռոգվող 2806 հա ոռոգելի հողերի ջրապահովվածությունը՝ ապահովելով կայուն ջրամատակարարարում ողջ ոռոգման շրջանում, 
· լրացուցիչ ոռոգելի դարձնել (ինքնահոս եղանակով) ևս շուրջ 1000 հա մշակովի հողատարածքներ,
· ջրամբարից ներքև ընկած գետահունային հատվածներում ապահովել կայուն ջրահոսքեր՝ վերացնելով գարնան ու աշնան վարարումների ամենամյա բացասական հետևանքները, առավել նպաստավոր պայմաններ ստեղծել ջրամբարից ներքև գետահունի էկոհամակարգի կենսատևման համար: 
1.5. [bookmark: _Toc111665156]Վայոց Ձորի մարզի Եղեգնաձորի տարածաշրջանի Ելփինի գետավազանի հողատարածքների ոռոգման խնդիրները 
Ելփինի ջրամբարը նախատեսվում է կառուցել ՀՀ Վայոց ձորի մարզի Եղեգնաձոր համայնքի վարչական տարածքում, Ելփին համայնքի մերձակայքի 1660-1700 բացարձակ նիշերի սահմաններում, Ելփին և Չիվա համայնքների 300հա գյուղատնտեսական հողատեսքերը ոռոգման ջրով ապահովվելու նպատակով: 
Ելփինի ջրամբարը նախատեսվում է Արփա գետի աջափնյա վտակ Ելփին գետի վրա:
Ելփին գետը սկզբնավորվում է Վարդենիսի լեռնաշղթայի Գնդասար լեռամ /2946մ/ հարավ-արևմտյան ուղղությամբ Արենի գյուղի մոտ, 980մ նիշի վրա թափվում է Արփա գետի մեջ: Ելփին գետի երկարությունը 21 կմ է, ջրահավաքի մակերեսը՝ 130կմ2:
ՀՀ Վայոց ձորի մարզի Ելփին և Չիվա համայնքների 150հա գյուղատնտեսական հողատեսքերի ոռոգումը ընդհատումներով ներկայումս կատարվում է Ելփինի պ/կ, որից 100հա Ելփինի և 50հա Չիվա համյանքների:
Ելփին համայնքի հողատարածքների մի մասը ոռոգվում է Ելփին հետից ջրառատ ամիսներին սնվող, տեխնիկական անբավարար վիճակում գտնվող ջրագծերով և առուներով:
Նշված համայնքների գյուղատնտեսական նշանակության հողատարածքների մակերեսները ճշտել համապատասխան ՏԻՄ-երի հետ։
Ջրամբարի պատվարի գետահատվածի ընտրությունը դիտակվել է չորս տարբերակներով: Տոպոգրաֆիկական, երկրաբանական և տնտեսական պայմաններից ելնելով ընտրվել է 1665 նիշ ունեցող գետահատվածում տարբերակը:Նախագծի նախնական մշակումների ժամանակ դիտարկվել է պատվարի մարմնի երեք տարբերակ՝
· Պատվարի մարմնի ճալաքարա-կոպճային բնահողից կենտրոնական
· Ավազակավե միջուկով/ընտրված տարբերակ/
· Պատվարի մարմնի ճալաքարակոպճային բնահողից ավազակավե էկրանով:
· Պատվարի մարմնի քարալիցքային կենտրոնական ավազակավե միջուկով:

1.6. Առկա հիմնախնդիրների լուծումներն ու դրանց հիմնավորումը
Վերը նկարագրված հիմնախնդիրների արմատական լուծման համար անհրաժեշտ է Ելփին գետի վրա կառուցել ջրամբար՝ գետի օգտագործելի հոսքի մի մասի կուտակման ու ջրահոսքերի կարգավորման նպատակով:
Պահանջվող ծավալով ջրամբարի կառուցմամբ հնարավոր կլինի՝
· հրաժարվել մեխանիկական եղանակով ոռոգման ջրի մատակարարումից և հողերի ոռոգումը փոխադրել ինքնահոս եղանակի,
· բարձրացնել ներկայումս ինքնահոս եղանակով ոռոգվող 797 հա ոռոգելի հողերի ջրապահովվածությունը՝ ապահովելով կայուն ջրամատակարարարում ողջ ոռոգման շրջանում,
· Գետահունում ապահովելով բնապահպանական թողքերը` եթե գետը մշտական հոսք ունի։ 

1.7. Արմավիրի մարզի Ամբերդ համայնքի վարչական տարածքում Քասախ և Ամբերդ գետավազանների հողատարածքների ոռոգման խնդիրները 
Քասախի ջրամբարը նախատեսվում է կառուցել ՀՀ Արմավիրի մարզի Ամբերդ համայնքի վարչական տարածքում, Քասախ և Ամբերդ գետերի միացման հատվածում՝ հեղեղային ելքերը կուտակելու նպատակով: Ջրամբարի համար ջրաղբյուր է հանդիսանում Քասախ և Ամբերդ գետերի հեղեղային ելքերը: Ջրամբարի ծավալը նախնական ուսումնասիրություների արդյունքում կազմում է 11.5մլն.մ3 և նախատեսվում է Ստորին Հրազդանի 2-րդ հերթի ջրանզքին դոտացիա տալու համար:
Լեռնային բարդ ռելիեֆի պատճառով համեմատաբար փոքր տարածքում մթնոլորտային տեղումների տարեկան գումարը տատանվում է մեծ սահմաններում: Նախալեռնային գոտում միջին հաշվով տարեկան թափվում է 450-500մմ, իսկ բարձրալեռնային գոտում՝ 1000 մմ-ից ավելի: Արագածի գագաթամերձ շրջանում տարեկան տեղումները հասնում են մինչև 1100-1200մմ:
Տարածքի գյուղատնտեսական նշանակության ոռոգելի զգալի հողեր չեն մշակվում հիմնականում ոռոգման ջրի պակասի և ներտնտեսային ցանցերի բազակայության պատճատով:
Քասախի ավազանում ջրերի գերակա օգտագործման նպատակը ոռոգումն է, ինչը առավել զգալի ազդեցություն է ունենում շրջանների ջրային ռեսուրսների և հիդրոլոգիական ռեժիմի վրա:
Այստեղ գերակշռում են լճալյուվիալ և հրաբխային ծագման խիստ ծակոտկեն և ջրաթափանց ապարները, որոնց հետևանքով գետերը հիմնականում սնվում է ստորերկրյա ծագում ունեցող ջրերից: Գետային հոսքը տարվա ընթացքում բաշխվում է գրեթե հավասարաչափ, սակայն խիստ ցամաքային կլիմայի պայմաններում, երբ ամռանը մթնոլորտային տեղումները գրեթե բացակայում են, համեմատաբար ցածր նիշերում գտնվող հողատարածքներում նկատվում է ջրի խիստ պահանջ:
Քասախը թափվում է Մեծամոր գետի մեջ գետաբերանից 26 կմ վերև: Գետի երկարությունը 89 կմ է, ջրահավաք ավազանի մակերեսը՝ 1480կմ2:
Քասախի գետային հոսքը կարգավորված է 91մլն. ընդհանուր ծավալ ունեցող Ապարանի և մի շարք փոքր ջրամբարներով:
Քասախի ավազանում ամառ-աշուն ժամանակաշրջանում ինտենսիվ ջրառի հետևանքով հոսքը համարյա ամբողջությամբ օգտագործվում է ոռոգման նպատակներով:
Գետերի ջրերը օգտագործվում են նաև խմելու կենցաղային և արդյունաբերական ջրամատակարարման նպատակներով:
ՈՒսումնասիրվող գետավազանը, մինչև նախատեսվող ջրամբարի պատվարի գետահատվածքը, Քասախի և Ամբերդի միախառնումից ներքև կազմում է 1356.5 կմ2, իսկ տարածքի միջին հավասարակշռված բարձրությունը՝ 2131.8մ:
1.8. Առկա հիմնախնդիրների լուծումներն ու դրանց հիմնավորումը
Վերը նկարագրված հիմնախնդիրների արմատական լուծման համար անհրաժեշտ է Քասախ և Ամբերդ գետերի վրա կառուցել ջրամբար՝ գետի օգտագործելի հոսքի մի մասի կուտակման և ջրահոսքերի կարգավորման նպատակով:
Պահանջվող ծավալով ջրամբարի կառուցմամբ հնարավոր կլինի՝
· հրաժարվել մեխանիկական եղանակով ոռոգման ջրի մատակարարումից գյուղատնտեսական հողերին, որքանով դա թույլ կտա Քասախի ջրամբարի կառուցումը և այդ հողերի ոռոգումը փոխադրել ինքնահոս եղանակի,
· բարձրացնել ներկայումս ինքնահոս եղանակով ոռոգվող հողերի ջրապահովվածությունը՝ ապահովելով կայուն ջրամատակարարարում ողջ ոռոգման շրջանում, 
· լրացուցիչ ոռոգելի դարձնել (ինքնահոս եղանակով) ջրամբարի իշխման տակ ընկնող մշակովի հողատարածքներ,
· գետահունում ապահովելով բնապահպանական թողքերը`եթե գետը մշտական հոսք ունի։ 

1.9. [bookmark: _Toc111665121]Սյունիքի մարզի Մեղրու տարածաշրջանի հողատարածքների ոռոգման խնդիրները
ՀՄՀ-Հայաստան, «Ոռոգելի գյուղատնտեսության ծրագրի» համաձայն, Լիճքի ջրամբարը նախատեսվում է` Սյունիքի մարզի Մեղրիի տարածաշրջանի, նախկինում 8 ջրհան կայանների միջոցով ոռոգվող, 7 տնտեսության 797 հա գյուղատնտեսական հողատեսքերը, ոռոգելու նպատակով: Ջրամբարը նախատեսվում է Մեղրի գետի Արևիկ Վտակի վրա, Լիճք գյուղից 4կմ հարավ-արևելք: Տարածքի հիդրոլոգիական ցանցը պատկանում է Արաքս գետի ջրավազանին:   
Զանգեզուրի և Մեղրիի լեռնաշղթաների միջանկյալ հատվածում, Արաքս գետ են թափվում մեծ և փոքր գետեր, որոնցից խոշորը Մեղրի գետն է, որը սկիզբ է առնում 3283.4 մետր բարձրության վրա գտնվող Կապույտ լճից: Մեղրի գետի ջրհավաք ավազանը 336.0 կմ, երկարությունը 36կմ, նիշերի անկումը 2777մ, միջին թեքությունը 0.096մ: Մեղրի գետի և նրա վտակ Արևիկ գետի սնման աղբյուրն են ձնհալքի, անձրևների և ստորգետնյա ջրերը: Գետի առավելագույն ելքերն անցնում են հունիս ամսին, իսկ նվազագույնը հունվարին, երբ գետը սնվում է միայն ստորգետյա ջրերից: 
Հիդրոերկրաբանական տեսանկյունից ջրամբարի տարածքում թույլ ջրաթափանց ապարների տարածվածության պատճառով, բարենպաստ պայմաններ չեն ստեղծվում ջրատար շերտի գոյացման համար: Սյունիքի մարզի Մեղրիի տարածաշրջանում, ներկայումս ինքնահոս եղանակով Մեղրի գետի վրա գտնվող ջրառ կառուցվածքներից սկիզբ առնող ջրանցքներով ոռոգվում է տնտեսության 619 հա գյուղատնտեսական հողատեսքեր, 797 հա նախկինում ոռոգվում էր 8 ջրհան կայանների միջոցով, որոնք ներկայումս չեն գործում: Մեղրի գետի ջրատնտեսական հաշվեկշոից պարզվում է, որ ջրի պահանջարկն ոռոգման, կենցաղային և արդյունաբերական ջրամատակարարման կարիքները ապահովելու դեպքում ստացվում է դեֆիցիտ՝ օգոստոս-սեպտեմբեր ամիսներին 2.62 մլն.մ ծավալով: Առաջացած դեֆիցիտը ծածկելու նպատակով նախատեսվում է Մեղրի գետի աջափնյա «Արևիկ» վտակի վրա կառուցել ջրամբար 3.0-5.0 մլն.մ՚ ծավալով՝ օգտագործելով Սպիտակ ջուր վտակի վրա կառուցված դոտացիոն ջրառի հնարավորությունները: Ոռոգվող հողերը հիմնականում ենթակա էին Մեղրիի շրջանի պոմպակայաններին և ջրվում էր ջրամատակարարման մեխանիկական եղանակով: Սակայն, վերջին տարիներին մեխանիկական եղանակով ոռոգումը գործնականում իրականացվում է ոչ լիարժեք, պոմպակայանների տեխնիկական անբավարար վիճակի պատճառով: Բոլոր պոմպակայանները սպառել են տեխնիկական շահագործման ժամկետները և չեն վերականգնվել, մեծացել են էլեկտրաէներգիայի տարիֆները, առաջացել են խնդիրներ պահեստամասերի և քսանյութերի ձեռքբերման գործում, սպասարկվող անձնակազմի վարձատրման և պահպանման համար:
Նշված խնդիրները ցույց են տալիս, որ՝
ա/ առկա մեխանիկական եղանակով ջրառումն Մեղրի գետի ու ոռոգման ջրի մեխանիկական եղանակով մատակարարումը Մեղրու տարածաշրջանի այդ համայնքներին ծախսատար, անկայուն և տնտեսապես անարդյունավետ է:
բ/ Մեղրի գետից ինքնահոս եղանակով ոռոգման ջրի մատակարարման ցածր արդյունավետությունը և գետավազանում անջրդի հողերի առկայությունը պայմանավորված են գետի ջրահոսքերի կարգավորման հնարավորության բացակայությամբ:

1.10. Առկա հիմնախնդիրների լուծումներն ու դրանց հիմնավորումը
Նշված երկու հիմնախնդիրների արմատական լուծման համար անհրաժեշտ է Մեղրի գետի Արևիկ վտակի վրա կառուցել ջրամբար՝ գետահոսքի մի մասի կուտակման ու ջրահոսքերի կարգավորման նպատակով:
Պահանջվող ծավալով ջրամբարի կառուցմամբ հնարավոր կլինի՝
· հրաժարվել մեխանիկական եղանակով ոռոգման ջրի մատակարարումից և հողերի ոռոգումը փոխադրել ինքնահոս եղանակի,
· բարձրացնել ներկայումս ինքնահոս եղանակով ոռոգվող 797 հա ոռոգելի հողերի ջրապահովվածությունը՝ ապահովելով կայուն ջրամատակարարարում ողջ ոռոգման շրջանում,
· գետահունում ապահովելով բնապահպանական թողքերը, եթե գետը մշտական հոսք ունի 
· նշված համայնքների գյուղատնտեսական նշանակության հողատարածքների մակերեսները ճշտել համապատասխան ՏԻՄ-երի հետ։ 
1.11. Ազդեցության ենթակա հողատարածքների նախնական տվյալները
Նախնական նախագծերի և կադաստրային քարտեզների վերլուծության հիման վրա ազդեցության ենթակա հողերի/ակտիվների սեփականատերերի գնահատված տվյալները հետևյալն են.
· Աստղաձոր - 54
· Ելփին - 3
· Քասախ - 235
· Լիճք – 87
Սրանք կառուցվող ջրամբարների տարածքում 100 մետր շառավղով ազդեցության ենթակա  հողերի/ակտիվների թվերն են[footnoteRef:1]: [1:  Այս տվյալները հիմնված են Կադաստրի կոմիտեից պաշտոնապես ստացված նախագծվող ջրամբարների տարածքում գտնվող հողերի կադաստրային ծածկագրերի նախնական վերլուծության վրա: Սակայն, հարկ է նշել, որ ծրագրի վերջում ազդակիր հողերի քանակը կարող է փոփոխվել։ Այնուամենայնիվ, հողերի քանակի հաշվարկի ցանկացած ճշգրտում որևէ ազդեցություն չի ունենա պայմանագրի արժեքի վրա։] 

2. ԱՌԱՋԱԴՐԱՆՔԻ ՊԱՅՄԱՆՆԵՐ
2.1. Առաջադրանքի նպատակը
· Ջրամբարների կառուցման ֆինանսավորման հնարավորությունը դիտարկվում է Վերակառուցման և Զարգացման Եվրոպական Բանկի (ՎԶԵԲ) կողմից՝  (որպես ներկայիս պոտենցիալ վարկատու): Սույն առաջադրանքի առարկա է հանդիսանում ՀՀ Գեղարքունիքի մարզում Աստղաձորի, Վայոց Ձորի մարզում Ելփինի, Արմավիրի մարզում Քասախի և Սյունիքի մարզում՝ Լիճքի ջրամբարների կառուցման ծրագրի շրջանակներում ՎԶԵԲ-ի Բնապահպանական և սոցիալական քաղաքականության (ESP, 2019) Կատարողական պահանջ 5-ի (PR 5) և ապագա վարկատուների համար գործող ՄՖՀ-ի այլ չափանիշների համաձայն թվով 4 Վերաբնակեցման գործողությունների պլան (ՎԳՊ) պատրաստելու համար խորհրդատվական ծառայությունների ձեռքբերումը։ ՎԳՊ-ները պետք է պատրաստվեն Վերաբնակեցման շրջանակի  (ՎՇ)   համաձայն, որը պատրաստվում է 6 ջրամբարների՝ Աստղաձորի, Լիճքի, Քասախի, Ելփինի, Արթիկի և Արգիճիի համար ՎԶԵԲ-ի կողմից վարձված Խորհրդատուի կողմից։ (Խնդրում ենք հաշվի առնել, որ հաղթող մասնակիցը պետք է կապի մեջ լինի ՎՇ Խորհրդատուի հետ)։
Առաջադրանքի հիմնական նպատակներն են. 
· ՎԶԵԲ N5 կատարողական պահանջների (PR5) (ESP, 2019) և Հայաստանի օրենսդրության համաձայն պատրաստել Վերաբնակեցման գործողությունների պլան (ՎԳՊ), որի նպատակն է.
o Խուսափել և նվազագույնի հասցնել ազդեցությունները;
o Խուսափել մարդկանց բռնի տեղահանումներից;
o Բացահայտել ծրագրի կողմից ֆիզիկական և/կամ տնտեսական տեղահանումների ենթարկված ազդակիր անձանց, ինչպես նաև բնութագրել նրանց սկզբնական սոցիալ-տնտեսական վիճակը;
o Ապահովել կորցրած ակտիվների փոխհատուցումը՝ հիմք ընդունելով վերջիններիս փոխհատուցման արժեքը,  ինչպես նաև պատրաստել իրավունքների մատրիցա՝  ՀՀ օրենսդրության և ՎԶԵԲ-ի N5 կատարողական պահանջներին (PR5)-համաձայն;
o Բարելավել կամ առնվազն վերականգնել ազդակիր անձանց կենսապահովման միջոցները;
o Պատրաստել ՎԳՊ հիմնական շահագրգիռ կողմերի, այդ թվում` առավել ազդակիր անձանց և հատուկ խմբերի (խոցելի մարդկանց և կանանց) հետ մշտական համագործակցությամբ;
· Կատարել ազդակիր ակտիվների մանրամասն ուսումնասիրություն, որի արդյունքում (1) կորոշվի ազդակիր ակտիվների սկզբնական վիճակը՝ անկախ այդ ակտիվների նկատմամբ ունեցած իրավունքների բնույթից (լինի դա պաշտոնական կամ ոչ պաշտոնական), (2) կկազմվի գնահատման հիմունքերը և (3) կտրամադրվի ազդակիր անձանց և ակտիվների տվյալների բազան, ինչպես նաև հետագա իրականացման համար վճարման ենթակա փոխհատուցումների մոտավոր չափը;
· Կատարել ազդակիր ակտիվների գնահատում;
· Կատարել սոցիալ-տնտեսական ուսումնասիրություններ (մարդահամար և տնային տնտեսությունների վերաբերյալ քանակական հարցումներ, ինչպես նաև կենսապահովման, գենդերային և խոցելիության որակական գնահատումներ)՝ ճշգրտորեն բնութագրելու և բացահայտելու տնային տնտեսությունների, համայնքների և ձեռնարկությունների վրա հողի ձեռքբերման և ռեսուրսների սահմանափակումների հետ կապված ազդեցությունները, ինչպես նաև մշակելու կենսապահովման միջոցների վերականգնման, գենդերային խնդիրների և խոցելիության աջակցության միջոցառումներ; և
· Ապահովել շահագրգիռ կողմերի կապը ազդակիր անձանց և համապատասխան մարմինների հետ՝ երաշխավորելու հողերի օտարման և վերաբնակեցման հարցերի վերաբերյալ որոշումների ճիշտ կայացումը։ 

2.2. Առաջադրանքի շրջանակն ու սկզբունքները
Խորհրդատուի կողմից մատուցվելիք բոլոր ծառայությունները պետք է կատարվեն ՀՀ Տարածքային կառավարման և ենթակառուցվածքների նախարարության (ՏԿԵՆ) Ջրային կոմիտեի («Պատվիրատու») հետ սերտ համագործակցությամբ: 
Ակնկալվող խորհրդատվական ծառայությունը պետք է հիմնված լինի Պատվիրատուից ստացված տեղեկությունների կամ Խորհրդատուի կողմից կատարվելիք տեսական, արխիվային նյութերի, գրականության ուսումնասիրության, վերլուծության և դաշտային հետազոտությունների ընթացքում ստացված տվյալների վրա: Միևնույն ժամանակ Խորհրդատուն պարտավոր է գտնել տարբեր առաջադրանքների համար օպտիմալ լուծումները, տարբերակները և այլընտրանքները: 
ՏՏՀՆ Խորհրդատուի կողմից յուրաքանչյուր ջրամբարի համար ընտրված լավագույն տարբերակի հիմնավոր լինելու դեպքում Խորհրդատուն պետք է պատրաստի ՎԳՊ հաշվետվություն՝ հիմնվելով ՏՏՀՆ Խորհրդատուի կողմից կատարված ուսումնասիրությունների արդյունքների վրա և խորհրդակցելով սույն ծրագրի ՇՄՍԱԳ Խորհրդատուի հետ։ ՏՏՀՆ Խորհրդատուի կողմից առաջարկված լավագույն տարբերակների վերաբերյալ սկզբունքային և հիմնավոր առարկություններ ունենալու դեպքում Խորհրդատուն այդ մասին տեղեկացնում է Պատվիրատուին և ՏՏՀՆ և ՇՄՍԱԳ Խորհրդատուներին։ Նման դեպքերում Պատվիրատուն կկատարի համակագողի դեր՝ անհրաժեշտության դեպքում խնդիրները քննարկելով Ծրագրի շահառուների (համայնքներ, ՋՕԸ-ներ և այլ առնչվող կառույցներ) և իր դիրքորոշումը կներկայացնի Խորհրդատուներին: 
Պատվիրատուն, իր իրավասությունների շրջանակներում կհամակարգի խորհրդատուների միջև սերտ համագործակցությունը և անհրաժեշտության դեպքում կցուցաբերի աջակցություն՝ տարբեր կառույցների և խորհրդատուների միջև տեղեկատվության տրամադրման և/կամ փոխանակման հարցում:
Խորհրդատուն, իր հերթին, սույն առաջադրանքով սահմանված աշխատանքների կատարման գոհացուցիչ որակ ապահովելու նպատակով իրավունք ունի սույն ծրագրի հետ կապված այլ տեղեկատվություն պահանջել և ստանալ մյուս խորհրդատուներից: 
Խորհրդատուի ծառայությունների շրջանակը ներառում է հետևյալ ընդհանուր բնույթի սկզբունքները՝
· Խորհրդատուն ծառայություններ է մատուցում Ջրային կոմիտեին, որը հաստատում է դրանք: 
· Խորհրդատուն կանոնավոր քննարկումներ է անցկացնում Ծրագրի իրականացման հետ առնչվող հարցերի շուրջ Պատվիրատուի և այլ շահագրգիռ կողմերի հետ:
· Խորհրդատուն ապահովում է անհարժեշտ աշխատակազմ, ինչպես նաև գրասենյակներ, տեխնիկական սարքավորումներ և տրանսպորտ, որոնք անհրաժեշտ են առաջադրանքն իրականացնելու համար: 
· Բոլոր անհրաժեշտ փորձագիտական ծառայությունները վճարվում են Խորհրդատուի կողմից և այդ գումարները ներառված են նրա ֆինանսական առաջարկում: 
· Խորհրդատուի կողմից պատրաստված ՎԳՊ-ի նախնական և վերջնական տարբերակները պետք է կազմվեն անգլերեն և հայերեն լեզուներով և ներկայացվեն Պատվիրատուին` մեկնաբանությունների և/կամ հաստատման համար:
	Պատվիրատուն որպես ՎԳՊ պատրաստման փուլի վերջնական արդյունք Խորհրդատուից ընդունում է վարկատուի (ՎԶԵԲ) և ՀՀ կառավարության կողմից հաստատված ՎԳՊ-ն/ները։   
Խորհրդատվական ծառայությունների ձեռքբերումը կիրականացվի 4 չափաբաժնով՝ Աստղաձորի և Ելփինի ջրամբարների ՎԳՊ-ների մշակման և իրականացման ծառայությունների ձեռքբերումը կհամախմբվի մեկ չափաբաժնի ներքո, այդուհանդերձ, յուրաքանչյուր ջրամբարի համար կպատրաստվի առանձին ՎԳՊ։ Առաջադրանքի շրջանակն ու սկզբունքները, առաջադրանքի նկարագիրը, առաջադրանքները, ներկայացվող հաշվետվությունները և հաշվետվությունների ներկայացման ժամկետները և խորհրդատվական կազմակերպությանը ներկայացվող պահանջները վերաբերում են բոլոր 4 չափաբաժիններին (յուրաքանչյուր ջրամբարին):



3. ԽՈՐՀՐԴԱՏՎԱԿԱՆ ԾԱՌԱՅՈՒԹՅԱՆ ԱՌԱՋԱԴՐԱՆՔԻ ԱՇԽԱՏԱՆՔՆԵՐԸ
3.1. ԱՌԱՋԱԴՐԱՆՔ 1՝ ԾՐԱԳՐԻ ԸՆԴՀԱՆՈՒՐ ԱԿՆԱՐԿ ԵՎ ՊԼԱՆԱՎՈՐՈՒՄ
Առաջադրանքը ներառում է հետևյալ գործողությունները. 
· Վերանայել գործող օրենքը(ները), միջազգային չափանիշների և այլ դրույթների համաձայն կազմված Վերաբնակեցման ծրագրերը և շրջանակները՝  Հայաստանի օրենսդրության իրավական պահանջները հստակեցնելու և ՎԶԵԲ-ի N5 կատարողական պահանջների (PR5)հետ համապատասխանության բացերը ի հայտ բերելու նպատակով։ Ի թիվս այլոց, դրանք  վերաբերում են այնպիսի հարցերին, ինչպիսիք են՝ համապատասխանությունը, հատկապես ոչ պաշտոնական  օգտագործողների մասով, գնահատումը, կորուստների և փոխհատուցման տեսակները, ազդակիր գույքի և փոխհատուցման ուսումնասիրության կիրառելի մեթոդաբանությունը և դրույթները, ներգրավվածությունը, այլ առնչվող օրենքներ և քաղաքականություններ (օրինակ՝ կապված սոցիալական օգնության կամ բողոքարկման մեխանիզմների հետ), ինչպես նաև վերանայել Ծրագրի համաձայնագրերը, որոնք կարող են առնչություն ունենալ հողերիի ձեռքբերման գործընթացի հետ;
· Առաջարկել միջոցառումներ՝ նման բացերը վերացնելու համար;
· Ելնելով Հայաստանում և, հնարավորության դեպքում, Ծրագրի տարածքում առկա փորձից՝ ստուգել պետական մարմինների կողմից տրամադրած կադաստրային և այլ պաշտոնական գույքի տվյալների համապատասխանությունն ու ճշգրտությունը և, անհրաժեշտության դեպքում, ներկայացնել այդ խնդիրները (օրինակ՝ ժամկետանց կամ ոչ ճշգրիտ տեղեկատվություն)։
· Հավաքել և նշել հետազոտության և գնահատման գործիքներն ու մեթոդաբանությունը, ներառյալ գնահատման համար օգտագործվող ազգային չափորոշիչները, այլ ծրագրերի և պետական գերատեսչությունների կողմից կիրառվող հետազոտության մեթոդաբանությունը, որոնք պետք է օգտագործվեն տվյալների հավաքագրման և գնահատման համար՝ ազդակիր ակտիվները, ինչպես նաև սոցիալ-տնտեսական և մշակութային գործոնները նույնականացնելու և համապատասխան մեղմացնող միջոցառումներ մշակելու համար;
· Նկարագրել հողերի ձեռքբերման գործընթացը, որը տեղի է ունեցել մինչև ՎԶԵԲ-ի ներգրավումը, և որի համար ՎԶԵԲ N5 կատարողական պահանջների (PR5)7-րդ պարագրաֆի համաձայն՝ հնարավոր է առաջանա աուդիտ անցկացնելու անհրաժեշտություն։  Եթե դա վերաբերի Ծրագրին, ապա այդ աուդիտը պետք է իրականացվի որպես ՎԳՊ պլանավորման մաս (կքննարկվի ՎԶԵԲ-ի հետ Վերաբնակեցման պլանի մշակման նախնական փուլում);
· Ուսումնասիրել Ծրագրի շրջակա միջավայրի և սոցիալական ազդեցության գնահատումը (ՇՄՍԱԳ) և Ծրագրի հետ կապված սոցիալական բնույթի նախնական տեղեկատվություն կամ տվյալներ (առկայության դեպքում);
· Հնարավորության դեպքում համակարգել ՇՄՍԱԳ-ի համար անհրաժեշտ սոցիալական ուսումնասիրությունները, որոնք անհրաժեշտ են Վերաբնակեցման պլանի մշակման համար;
· Ծրագրի համակարգողից և/կամ Ծրագրի նախագծող ինժեներներից ձեռք բերել Ծրագրի տարածքի գծագրեր, ինչպես նաև արբանյակային պատկերներ, որոնք ներառում են բնակեցված և գյուղատնտեսական տարածքները;
· Որոշել Աստղաձոր, Ելփին, Քասախ և Լիճք ջրամբարների շինարարության համար հավանական վերաբնակեցման/տնտեսական տեղափոխման ազդեցությունների բնույթն ու մեծությունը՝ նպաստելով բոլոր ազդակիր անձանց սկզբնական քանակի և սոցիալ-տնտեսական ուսումնասիրությանը, եթե այն դեռ չի անցկացվել;
· Նախնական տվյալների հիման վրա նույնականացնել ֆիզիկական կամ տնտեսական տեղափոխումը նվազագույնի հասցնելու հնարավորությունները և սկսել դրանք քննարկել Ծրագրի համակարգողի և Ծրագրի նախագծող ինժեներների հետ; փաստաթղթավորել հետագա քայլերը; և
· Վերանայել Ծրագրի ժամանակացույցը, մասնավորապես՝ հողերի վրա ազդեցություն ունեցող տարբեր բաղադրիչների փուլավորումը, և համապատասխանաբար սկսել հողերի օտարման ժամանակացույցի մշակումը:

3.2. ԱՌԱՋԱԴՐԱՆՔ 2՝ ԴԱՇՏԱՅԻՆ ԱՅՑԵՐ, ՆԵՐԱՌՅԱԼ ՀՕՎ ՀԻՄՆԱԿԱՆ ԽՆԴԻՐՆԵՐԻ ՇՐՋԱՆԱԿԸ ԵՎ ՍԿԶԲՆԱԿԱՆ ՔՆՆԱՐԿՈՒՄՆԵՐԸ
Խորհրդատուն կիրականացնի ՎԳՊ-ի շրջանակային դաշտային այցելություն [Աստղաձոր, Ելփին, Քասախ, Լիճք ջրամբարների համար նախագծված տարածքներ, մասնավորապես պետք է՝
· Այցելել Ծրագրի տարածք, նույնականացնել բնակավայրերը, ուրվագծել հողօգտագործման հիմնական միավորները, ներառյալ բնակելի, գյուղատնտեսական, հովվական և առևտրա-արդյունաբերական հողօգտագործման միավորները, ուսումնասիրել Ծրագրի շինարարության կամ շահագործման ընթացքում մուտքի թույլտվության կամ խափանման հետ կապված ցանկացած հարցերը, ուսումնասիրել ազդակիր մշակութային ժառանգության արժեքների առկայությունը՝ հաշվի առնելով ակտիվների և անձանց վրա ազդեցությունների դասակարգումը։
· Այցելել այնպիսի տարածքներ, որոնց տեղափոխումից պետք է խուսափել  կամ նվազագույնի հասցնել և, հնարավորինս բացահայտել  այդպիսի տարածքները, այդ թվում նաև «կարմիր դրոշներ»-ով տարածքները (վտանգավոր տարածքներ), ինչպիսիք են` գերեզմանատները, մշակութային ժառանգության վայրերը;
· Անցկացնել քննարկումներ ՎԶԵԲ-ի քաղաքականության պահանջների մասով հողերի օտարման և վերաբնակեցման համար պատասխանատու համապատասխան մարմինների հետ և ստանալ նրանց դիրքորոշումը Ծրագրի ՀՕՎ պլանավորման, քննարկման և իրականացման վերաբերյալ;
· Անցկացնել նախնական հանդիպումներ Ծրագրի ազեցության ենթակա անձանց (ներառելով, բայց չսահմանափակվելով ղեկավարների և/կամ ներկայացուցիչների հետ, և համոզված լինել, որ այդ հանդիպումների ժամանակ քննարկվելու են ինչպես տղամարդկանց, այնպես էլ կանանց, ինչպես նաև ազդակիր համայնքի խոցելի խմբերի կարծիքները), և համապատասխան տեղական մարմինների հետ՝ լսելու նրանց, իրենց դիրքրոշումը Ծրագրի հնարավոր ազդեցությունների և ակնկալվող միջամտությունների վերաբերյալ;
· Նույնականացնել Ծրագրին վերաբերող խոցելիության չափանիշները․ ընտրել այն չափանիշները, որոնք բնորոշ են Ծրագրի ազդեցության տակ գտնվող համայնքներին։
· Քննարկել այլ տեղական/տարածաշրջանային շահագրգիռ կողմերի հետ, օրինակ՝ համայնքային կազմակերպությունների, համապատասխան տեղական իշխանությունների, բիզնես ասոցիացիաների և մասնագիտական կազմակերպությունների, արտադրողների միությունների և կոոպերատիվների (անհրաժեշտ դեպքում) ներկայացուցիչների հետ՝ կենսամակարդակի բարելավման պլանավորման գործընթացի մեջ բոլոր հիմնական շահագրգիռ կողմերին ներգրավելու համար։
· Բացահայտել Ծրագրի մակարդակով բնապահպանական և սոցիալական օգուտների/հավելյալության հավանական հնարավորությունները (օրինակ՝ զարգացման լրացուցիչ ծրագրերի հետ սիներգիայի միջոցով, քաղաքականության երկխոսություն և այլն)՝ Ծրագրի հնարավոր դրական ազդեցությունները ընդլայնելու նպատակով:

3.3. ԱՌԱՋԱԴՐԱՆՔ 3 ՝ ԴԱՇՏԱՅԻՆ ՈՒՍՈՒՄՆԱՍԻՐՈՒԹՅՈՒՆՆԵՐ
1. Ընդհանուր ակնարկ
Համաձայն ՎԶԵԲ N5 կատարողական պահանջների (PR5) ուղեցույցի (բաժին 3.4)՝ ուսումնասիրությունները ներառում են․
· Սոցիալ-տնտեսական ուսումնասիրություններ՝ ազդակիր անձանց, համայնքների և խմբերի սոցիալ-տնտեսական վիճակը նկարագրելու համար, որոնք, ի թիվս այլոց, կօգտագործվեն հետևյալ նպատակներով.
· Պլանավորել կենսամիջոցների վերականգնմանն ուղղված աշխատանքները;
· Ներկայացնել ազդեցությունից առաջ առկա վիճակը, որի հիման վրա ծրագրի իրականացումից հետո հնարավոր կլինի գնահատել և մշտադիտարկել կենսամիջոցների վերականգնման գործընթացը;
· Ներկայացնել տեղեկատվություն գենդերային հարցերի վերլուծության մասով;
· Մարդահամար՝ ազդակիր անձանց նույնականացնելու և ազդակիր ակտիվների Գույքագրում՝ փոխհատուցման իրավունքի հիմքերն ապահովելու նպատակով;
· Խոցելիության վերլուծություն՝ խոցելիության գործոնները բացահայտելու և խոցելի անձանց նախապես նույնականացնելոևւ համար:
Մարդահամարը և գույքագրումը պետք է անցկացվեն փուլերով և ըստ ժամկետների՝ ՎԶԵԲ N5 կատարողական պահանջների (PR5) ուղեցույցի Բաժին 3.4-ի համաձայն։ Սոցիալ-տնտեսական ուսումնասիրությունները պետք է անցկացվեն ՇՄՍԱԳ-ի համար անցկացված նմանատիպ ուսումնասիրություններին համահունչ։

2. Սոցիալ-տնտեսական ուսումնասիրություններ
Սոցիալ-տնտեսական ուսումնասիրությունները  ներկայացնում են տնային տնտեսությունների քանակական հարցումների (հարցաթերթիկների վրա հիմնված) և որակական մեթոդների համադրություն: Խորհրդատուի առաջարկությունը պետք է պարունակի.
· Նախատեսված հարցաթերթիկների վրա հիմնված հարցումների քանակը և նմուշառման մեթոդաբանությունը, եթե կիրառելի է: Ինչ վերաբերում է նմուշառմանը, ապա դա վերաբերում է միայն տնտեսապես տեղահանված անձանց: Բոլոր ֆիզիկապես տեղահանված անձինք պետք է հարցաքննվեն  (նմուշառման  չափը` 100%): Բոլոր տվյալները պետք է խմբավորվեն  ըստ սեռի և ըստ ԱԵԱ-ների համապատասխան կատեգորիաների (օրինակ՝ գրանցված սեփականատերեր, ոչ պաշտոնական հողօգտագործողներ, հողի վրա հիմնված կենսամիջոցներ և այլն):
· Որակական ուսումնասիրությունների բնորոշ մեթոդաբանություն՝ հաշվի առնելով ազդակիր խմբերի (ներառյալ խոցելի անձինք, կանայք, երեխաներ, գործարարներ և այլք) հատուկ սոցիալ-տնտեսական առանձնահատկությունները, որոնք համապատասխանում են Ծրագրի ազդակիր գոտու հատուկ սոցիալական համատեքստին:
Քանակական ուսումնասիրությունների համար կազմված հարցաթերթիկները և որակական ուսումնասիրությունների համար կազմված հարցազրույցների ուղեցույցները պետք է ճշգրտվեն վերոնշյալ շրջանակային փուլում (Առաջադրանք 2):
3. Ազդեցության ենթակա անձանց մարդահամար և գույքագրում
Այս ուսումնասիրությունները պետք է սկսվեն համապատասխան մարմիններից ձեռք բերված կադաստրային տվյալների վերանայմամբ: Պետք է կազմել ծրագրի ազդակիր տարածքում գտնվող հողակտորների ցանկը, ինչպես նաև կատարել գրանցված հողատերերի նույնականացում: Սա, սակայն, բավարար չէ և պետք է լրացվի դաշտային ուսումնասիրություններով՝ հետագա գնահատման նպատակով տեղեկատվություն հավաքելու համար։
· Հողատերերի ցանկի հաստատում (կադաստրային տվյալները կարող են լինել հին, իսկ վերջին գործարքները կամ իրավահաջորդությունները՝ չգրանցված);
· Հողօգտագործողների նույնականացում, ինչպես պաշտոնական, այնպես էլ ոչ պաշտոնական, ինչպես մշտական այնպես էլ՝ սեզոնային;
· Հողակտորների ֆիզիկական բնութագրեր, հողերի փաստացի օգտագործում (որը կարող է չհամապատասխանել կադաստրային տվյալների հետ), որոշակի ենթակառուցվածքների առկայություն (օրինակ՝ ոռոգման կամ ջրահեռացման ջրանցքներ), և դրանց նկարագրությունը;
· Ծառերի և մշակաբույսերի նույնականացում և նկարագրություն;
· Հողակտորների և շինությունների չափագրում և մանրամասն բնութագրում;
· Հողօգտագործողների (վարձակալներ, բաժնետերեր, սեզոնային հովիվներ, գրանցված և ոչ գրանցված) նույնականացում, այդ թվում  ինչպես պետական, այնպես էլ մասնավոր սեփականություն հանդիսացող հողերի։
Ակտիվների ուսումնասիրությունները պետք է իրականացվեն ազգային գնահատման պահանջներին համապատասխան, և դրանց իրականացումը (օրենսդրական պահանջներից ելնելով) կարող է տրվել արտոնագրված չափագրողներին ևգնահատողներին:

4. Խոցելիության վերլուծություն
Խոցելի մարդկանց կամ մարդկանց, որոնք հակված են դառնալու խոցելի, քանի որ նրանք ենթակա են անհամաչափ ազդեցության, ցանկը ներառում է, բայց չի  սահմանափակվում հետևյալով.
· Կնոջ գլխավորությամբ տնային տնտեսություններ
· Երեխայի գլխավորությամբ տնային տնտեսություններ
· Մտավոր կամ ֆիզիկական խնդիրներ ունեցող անձինք
· Քրոնիկ հիվանդություններով և/կամ ծանր հիվանդություններով տառապող անձինք
· Էթնիկ, մշակութային կամ կրոնական փոքրամասնությունների ներկայացուցիչներ
· Սեռական և գենդերային փոքրամասնություններ
· Աղքատության մեջ ապրող մարդիկ՝ սահմանված ազգային վիճակագրական ինստիտուտների կամ այլ կենտրոնների կողմից 
· Մարդիկ, ովքեր չունեն գույքի իրավունք, որն օգտագործում են որպես կենսամիջոց (հողամասի ոչ գրանցված հողօգտագործողներ, տնակների բնակիչներ)
· Փախստականներ
· Քոչվոր և այլ նման համայնքներ (օրինակ՝ սեզոնային փոխադրամիջոցներով զբաղվողներ, ժամանակավոր միգրանտներ)
· Փախստականներ և ներքին տեղահանվածներ
· Տարեցներ
ՎԳՊ-ի շրջանակներում իրականացվող խոցելիության մասին վերլուծությունը պետք է ներկայացնի խոցելիության բազմաչափ բնույթը և կարող է ներառել հետևյալ քայլերը.
· Ծրագրին վերաբերող Խոցելիության չափանիշների նույնականացում․ վերը թվարկած խոցելիության չափանիշներից ընտրել և կատարելագործել այն չափանիշները, որոնք կիրառվում են Ծրագրի ազդակիր համայնքների համար: Այն պետք է անցկացվի վերաբնակեցման պլանավորման վաղ փուլերում (ինչպես նկարագրված է վերոնշյալ Առաջադրանք 2-ում) և կարող է հիմնված լինել տեղական համայնքի ներկայացուցիչների, կառավարական հաստատությունների, հատկապես սոցիալական ապահովության գործունեության համար պատասխանատու անձանց և ոչ կառավարական կազմակերպությունների հետ քննարկումների վրա:
· Ընտրված չափանիշների հիման վրա խոցելիության մատրիցայի կազմելը՝ խոցելիության բազմաչափ բնույթը հաշվի առնելու համար, որը, հնարավոր է, կներառի խոցելիության գնահատման նախնական համակարգը, և թույլ կտա դասակարգել տնային տնտեսություններն ըստ խոցելիության միավորների:
· Այդ մատրիցայի կիրառումը տնային տնտեսությունների սոցիալ-տնտեսական տվյալների վրա, որոնք հավաքվել են տնային տնտեսությունների մասով կատարված նախնական սոցիալ-տնտեսական ուսումնասիրությունների ժամանակ (նկարագրված են վերոնշյալ 3․3․2-ում)՝ նախապես նույնականացված պոտենցիալ խոցելի անձանց ցանկը կազմելու համար:

3.4. ԱՌԱՋԱԴՐԱՆՔ 4 ՝ ՊԼԱՆԻ ՄՇԱԿՈՒՄ
Խորհրդատուն, հիմնվելով վերը նշված առաջադրանքների վրա, կփաստաթղթավորի գրականության վերանայման, ազդեցության տարածք այցելության(ների) և քննարկումների արդյունքները Վերաբնակեցման պլանի տեսքով՝ ՎԶԵԲ N5 կատարողական պահանջների (PR5)41-45 պարբերություններում ներկայացված պահանջների համաձայն: Պլանը պետք է պատրաստվի որպես Պատվիրատուի (ՀՀ Կառավարություն/Ջրային կոմիտե) նկատմամբ պարտավորություն (առանց «առաջարկությունների», միայն աշխատանքների կատարման դեպքում) և պետք է հաստատվի Պատվիրատուի կողմից: Այն նաև պետք է պատրաստվի այնպես, որպեսզի հնարավոր լինի ապահովել վերջինիս հանրայնացումը, հաշվի առնելով ցանկացած տեղեկատվության հեռացումը, որը կարող է խախտել ազդակիր անձանց կամ այլ շահագրգիռ կողմերի գաղտնիությունը: Ի վերջո, այն պետք է լինի հակիրճ, այնպես որ այն մատչելի լինի ազդակիր անձանց համար և պարունակի պարզ լեզվով գրված ամփոփագիր: ՎԳՊ-ի բովանդակության աղյուսակի ձևանմուշը ներկայացված է Հավելված 1-ում:
Պլանն առնվազն պետք է ներառի.
· Ծրագրի նկարագրություն, այդ թվում հողի ձեռքբերումը, տնտեսական տեղափոխումը և կատեգորիաները և դրանց հետ կապված ազդեցությունների մեծությունը;
· Ազդեցություններից խուսափելու և նվազագույնի հասցնելու ջանքերի և ֆիզիկական կամ տնտեսական տեղափոխման ազդեցությունների անխուսափելիության նկարագրությունը;
· Հարկադիր վտարումներին չդիմելու պարտավորությունը;
· Օրենսդրական շրջանակը, որը համադրում է ազգային և մաքսային օրենքները, կանոնակարգերը ՎԶԵԲ-ի քաղաքականության պահանջների հետ, ինչպես նաև դրանց միջև առկա բացերը վերացնելու համար առաջարկվող միջոցառումները (ըստ Առաջադրանք 1-ի);
· Քաղաքականության սկզբունքներն ու նպատակները, որոնք կարգավորում են հողերի ձեռքբերման, փոխհատուցման, վերաբնակեցման, կենսամիջոցների վերականգնման, փոխհատուցման գործընթացները և դրանց հետ կապված սոցիալական բնույթի ազդեցությունները;
· ԱԵԱ-ների որոշման համապատասխանության չափանիշները և դրանց վրա Ծրագրի ազդեցության տարբեր շրջանակների վերլուծությունը;
· Մարդահամարի սոցիալ-տնտեսական ուսումնասիրությունների անցկացման գործընթացի սահմանում և վերջնաժամկետի սահմանում;
· Ազդեցության ենթակա հողերի և այլ ակտիվների գնահատման մեթոդների նկարագրությունը;
· Իրավունքների մատրիցան, որը սահմանում է ԱԵԱ-ներին տրվելիք փոխհատուցման և աջակցության իրավասությունը և չափորոշիչները, որպեսզի հնարավոր լինի վերականգնել բոլոր տեսակի կորուստները և նրանց սոցիալ-տնտեսական կարգավիճակը։ Սա վերաբերում է բոլոր ազդակիր խմբերին (այդ թվում նաև՝ ամուսինները և ընտանիքի անդամները՝ սեփականության իրավունքով/առանց սեփականության իրավունքի, սեփականության իրավունք չունեցող և/կամ հողօգտագործողների իրավունքներով, առանց շինարարական թույլտվություններով կառույցներին և այլն);
· Ծրագրի տարածքի մշակութային, սոցիալական, տնտեսական և իրավական համատեքստում ֆիզիկական վերաբնակեցման և/կամ կենսամիջոցների վերականգնման համար համապատասխան, ֆինանսապես իրագործելի և կայուն տարբերակների առաջարկներ;
· Շահագրգիռ կողմերի ներգրավվածության և ծրագրի ազդակիր տղամարդկանց և կանանց հետ քննարկումների անցկացման շրջանակ՝ ծրագրի նախագծման և իրականացման բոլոր փուլերում, մասնավորապես վերաբնակեցման և/կամ կենսամիջոցների վերականգնման բոլոր գործընթացներում՝ ՎԶԵԲ-ի՝ իրազեկման և շահագրգիռ կողմերի ներգրավման մասին Կատարողական պահանջների (PR10) համաձայն:
· Իրավունքների տրամադրման համար ինստիտուցիոնալ պարտականությունների հետ կապված կազմակերպչական ընթացակարգեր, ներառյալ վերաբնակեցման/կենսամիջոցների վերականգնման գործունեության համար պատվիրակված դերերի/լիազորությունների նկարագրությունը, ինչպես նաև վերաբնակեցման/կենսամիջոցների վերականգնման համար պատասխանատու կազմակերպության ինստիտուցիոնալ կարողությունների հզորացման վերաբերյալ առաջարկությունները, եթե կիրառելի են;
· Իրականացման գործընթացի մանրամասն նկարագրությունը, ներգրավված տարբեր պետական և ոչ պետական կողմերի պարտականությունների հստակ նկարագրությունը, այդ թվում՝ փոխհատուցման, վերաբնակեցման, կենսամիջոցների վերականգնման գործընթացների յուրաքանչյուր փուլի դերն ու պարտականությունը և ուղղորդման եղանակները: ԱԵԱ-ներին տրվող փոխհատուցման ֆինանսական միջոցների տրամադրման եղանակները՝ ներգրավված համապատասխան գերատեսչությունների հաստատմամբ;
· Իրականացման ժամանակացույցը, որը ներառում է վերաբնակեցման իրականացման ժամկետները, ինչպես նաև, անհրաժեշտության դեպքում,  Ծրագրի իրականացման ընդհանուր ժամկետները;
· Պատվիրատուի և այլ կազմակերպությունների կողմից կառավարվող բողոքների լուծման անկախ մեխանիզմների մանրամասն նկարագրությունը (օրինակ՝ միջնորդությունը), այդ թվում՝ Շահագրգիռ կողմերի ներգրավման պլանում (ՇԿՆՊ) ներառվելիք բողոքների գրանցման և լուծման գործընթացը;
· Ներքին և արտաքին մոնիթորինգի և գնահատման, ինչպս նաև հաշվետվությունների ներկայացման ժամկետների և միջոցառումների նկարագրությունը;
· Մանրամասն բյուջե՝ ներառյալ վերաբնակեցման/կենսամիջոցների վերականգնման և դրանց հետ կապված փոխհատուցման ծախսերը:

3.5. ԱՌԱՋԱԴՐԱՆՔ 5 ՝ ՀԱՆՐԱՅԻՆ ԻՐԱԶԵԿՈՒՄ
Խորհրդատուն պետք է իրականացնի հետևյալ գործընթացները․
· ՎԳՊ նախնական հաշվետվության տարածում շահառուների, համապատասխան ազդակիր համայնքների, ԱԵԱ-ների/ԱՏՏ-ների շրջանում, 
· Հանրային քննարկումների (ՀՔ) կազմակերպում ՎԳՊ-ի նախագծի վերաբերյալ ԱԵԱ-ների/ԱՏՏ-ների, տեղական շահառուների և ՀԿ-ների մասնակցությամբ, 
· ՎԳՊ նախագծի վերաբերյալ հանրության արձագանքի և հետադարձ կարծիքների գրանցում, հաշվետվության համապատասխան լրամշակում և վերջնականացում։
· Ներկայացնի գծագրերը կադաստրային քարտեզի վրա տեղադրված, հանդիպումների/համայնքների և այլ շահառուների հետ համաձայնությունների արձանագրությունները, հանձնման ակտերը, բողոքի նամակներն, առկայության դեպքում։
· Պատրաստի յուրաքանչյուր ազդակիր հողակտորի համար փոխհատուցման փաթեթներ և ապահովի, որպեսզի չափագրման, գույքագրման, գնահատման, մարդահամարի արդյունքում հավաքված բոլոր տվյալները և փաստաթղթերը (հողերի գծագրեր, գնահատման հաշվետվություններ և այլն), ինչպես նաև յուրաքանչյուր դեպքի առնչությամբ կատարված աշխատանքները պետք է պատշաճ կերպով արձանագրվեն մեկ փաթեթի մեջ։ Ներկայացված փաստաթղթերը պետք է համապատասխանեն ՀՀ օրենսդրության պահանջներին։  
Հավաքված բոլոր տվյալները (չափագրման, գույքագրման, գնահատման, մարդահամարի փաստաթղթերը և համապատասխան տվյալները) պետք է մուտքագրվեն Excel ձևաչափով տվյալների շտեմարանում։

4. ՀԱՇՎԵՏՎՈՒԹՅՈՒՆՆԵՐԻ ՆԵՐԿԱՅԱՑՄԱՆ ՊԱՀԱՆՋՆԵՐԸ և ԺԱՄԿԵՏՆԵՐԸ 
4.1. Ներկայացվող հաշվետվություններ և նյութեր
Պատվիրատուն պետք է ներկայացնի հետևյալ նյութերը.
1. Սկզբնական հաշվետվություն: Սկզբնական հաշվետվությունը պետք է ներկայացնի առաջադրանքի իրականացման և հաշվետվությունների պատրաստման բոլոր մեթոդաբանությունները, աշխատուժի տվյալները, ջրամբարների ՎԳՊ-ների պատրաստման գործողությունները և ժամանակացույցը: Մեթոդաբանությունը և աշխատանքային պլանը պետք է ներկայացվեն Պատվիրատուի հետ նախնական քննարկումների հիման վրա: 
2. Տոպոգրաֆիկ/տեղագրական հետազոտության արդյունքները նոր դասավորության համաձայն, ներառյալ ազդակիր ակտիվների (հողամասերի) վերջնական հաստատված ցուցակը՝  հիմնված տեղագրական տվյալների արդյունքների և կադաստրային քարտեզի/ տվյալների համեմատական ​​վերլուծության վրա: Ներկայացվող արդյունքները տարանջատված կլինեն ըստ ջրամբարների։ 
3. Յուրաքանչյուր ազդակիր ակտիվի (հողամասի) փոխհատուցման փաթեթ: Փաթեթը պետք է ներառի.
i) ԱԵԱ-ների կողմից ստորագրված ազդեցության ենթակա ակտիվի նկարագրության արձանագրությունը (պատճենների նվազագույն քանակը պետք է լինի սեփականատերերի, վարձակալների թվին գումարած 1-ը` Պատվիրատուի համար), ինչպես նաև օժանդակ փաստաթղթեր, ներառյալ արձանագրությունների չստորագրման ակտերը՝ պատճառաբանմամբ, թե ինչու են ԱԵԱ-ները հրաժարվում ստորագրել արձանագրությունը, ինչպես նաև ակտերը նկարագրության արձանագրությունը ստորագրելու պահին ԱԵԱ-ների բացակայության վերաբերյալ, եթե դա կիրառելի է,
(ii) Ազդեցության ենթակա ակտիվի դասավորությունը, որը պետք է ներկայացվի ՀՀ կադաստրի կոմիտե։ Յուրաքանչյուր ազդակիր հողամասի գծապատկերը հողամասի ընդհանուր տարածքի, ինչպես նաև առանձնացված մասերի համար, հողամասում գոյություն ունեցող շենքերի գծագրերով, ներառյալ ապօրինի և վարձակալված հողերի սահմանագծերը (ընդհանուր վարձակալված և օտարվող մասերի համար) ՀՀ կադաստրի կոմիտեի պահանջների համաձայն` տպագիր և էլեկտրոնային (խտասկավառակով), 2 օրինակով:
(iii) Գնահատման հաշվետվությունների 2 օրինակներ, որոնք ստորագրվել և կնքվել են` համաձայն ՀՀ գնահատման մասին օրենքի և ստանդարտի պահանջների:
(iv) ԱԵՏՏ-ների մարդահամարի լրացված հարցաթերթի պատճենները, եթե կիրառելի է։
Ներկայացվող փաթեթները խմբավորված կլինեն ըստ ջրամբարների։ 
4. Տվյալների շտեմարան (Excel ձևաչափի հիման վրա) յուրաքանչյուր ՎԳՊ-ի համար, որը ներառում է Խորհրդատուի կողմից իր գործունեության ընթացքում հավաքված տվյալները, ինչպես նաև յուրաքանչյուր ազդակիր ակտիվի համար փոխհատուցման փաթեթների թվային տարբերակները՝ ըստ նույնականացման համարի կամ լոտ-ծածկագրի:
5. ՎԳՊ-ի/ների հաշվետվություններ հայերեն և անգլերեն լեզուներով, ներառյալ օրինականացման և շտկման գործողությունների պլան՝ օրինականացման ենթակա և/կամ խնդրահարույց ԱԵԱ-ների, ինչպես նաև կադաստրային խնդիրների հետ կապված գույքի համար, օրինականացման և շտկման գործընթացի համար պահանջվող փաստաթղթերով (օրինակ՝ ազդակիր հողերի դասավորությունները և առնչվող փաստաթղթերը / նյութերը` ներկայացնելու ՀՀ կադաստրի կոմիտե շտկումների, վերագրանցման և այլ նպատակով):
6. Իրականացման պատրաստ ՎԳՊ-ներ հայերեն և անգլերեն լեզուներով, որը լրամշակվել է մեկնաբանությունների համապատասխան և հաստատվել ՀՀ կառավարության և ՎԶԵԲ-ի կողմից։
Խորհրդատուն ուղղակիորեն կզեկուցի Պատվիրատուին։ Խորհրդատուն կհանձնի ՎԳՊ հաշվետվություններն՝ էլեկտրոնային MS Word և PDF ձևաչափերով (հայերեն և անգլերեն լեզուներով) և յուրաանչյուր ՎԳՊ-ի տպագիր 3 օրինակ հայերեն լեզվով, 1-ական օրինակ անգլերեն լեզվով։ 
Խորհրդատուն կապահովի ՎԳՊ-ների գործընթացի յուրաքանչյուր փուլի (հարցումների, արձանագրությունների ստորագրման, հանդիպումների, դաշտային այցերի և այլն) կանոնավոր լուսանկարումը և պատշաճ փաստաթղթավորում` հետագա մշտադիտարկման և հաշվետվության նպատակների համար: Բոլոր գրավոր փաստաթղթերը (ներառյալ լուսանկարները), ակտերը, քարտեզները/ պլանները, ինչպես նաև այլ հարակից նյութեր պետք է պատշաճ կերպով փաստաթղթավորվեն և յուրաքանչյուրի համար տրամադրվի 1 կրկնօրինակ:
4.2. ԱՌԱՋԱԴՐԱՆՔ 6 ՎԳՊ ԻՐԱԿԱՆԱՑՈՒՄ
ՎԳՊ վերջնականացումից և համապատասխան կողմերից ու ՀՀ կառավարությունից վերջնական հաստատում ստանալուց հետո, որը դադարի ժամանակահատված կլինի, Խորհրդատուն հանձնառու կլինի կատարելու Առաջադրանք 6-ը՝ ՎԳՊ իրականացումը։ 
Խորհրդատուն կիրականացնի հետևյալ գործողությունները՝
Ա. ՎԳՊ իրականացում
· Աջակցություն համայնքների ղեկավարներին և ազդեցության ենթակա այլ անձանց իրազեկմանը` ՎԳՊ մեկնարկի, իրականացման փուլերի և ընթացակարգերի վերաբերյալ;
· Օտարման պայմանագրերի և համաձայնագրերի, ուղեկցող նամակների պատրաստում` համաձայն Օրենքի և ՀՀ օրենսդրության պահանջների և ժամկետների;
· Օտարվող սեփականության օտարման պայմանագրերի և համաձայնագրերի կնքման համար անհրաժեշտ փաստաթղթերի ցանկի հստակեցում և հավաքագրում՝ յուրաքանչյուր հողամասի և այլ անշարժ գույքի համար, ինչպես նաև ԱԵԱ-ների կողմից դրանց ձեռքբերման և տրամադրման գործընթացի վերաբերյալ խորհրդատվություն և աջակցություն; 
· Աջակցությունը ԱԵԱ-ներին՝ թերի կամ սխալ փաստաթղթերի ուղղման, վերականգնման կամ փոփոխման ուղղությամբ;
· Թարմացված տեղեկատվության հիման վրա յուրաքանչյուր ԱԵԱ-ի համար առանձին փաթեթի նախապատրաստում` օտարմանն ուղղված կադաստրային և նոտարական համապատասխան գործողություններ իրականացնելու համար;
· ՎԳՊ առկա բազայի թարմացում և ծրագրային զարգացում` ՎԳՊ իրականցման փուլում անհաժեշտ տեղեկատվության համար;
· Մասնավոր սեփականության ընդհանուր անշարժ գույքի կազմից օտարվող մասի սահմանված կարգով բաժանման, առանձնացման և ԿԿ կողմից դրանց պետական գրանցման գործընթացի կազմակերպում;
· Օժանդակություն մասնատման գործընթացից հետո կադաստրի տարածքային ստորաբաժանման գրասենյակների կողմից գրանցված գույքի չօտարվող հատվածների սեփականության վկայականների հաձնմանը սեփականատերերին; 
· Օժանդակություն համայնքային սեփականության օտարված հողի պետական գրանցմանը` ապահովելով համայնքի ղեկավարների կողմից հատակագծերի հաստատումը և պետական գրանցման համար անհրաժեշտ դիմումների և այլ հիմքերի տրամադրումը; 
· ԱԵԱ-ների համար բանկային հաշվեհամարների բացման գործընթացի կազմակերպում` ապահովելով ԱԵԱ-ներից անհրաժեշտ տվյալների ստացումը կամ փոխանցումը;  
· Օտարման պայմանագրերի/համաձայնագրերի կնքման համար անհրաժեշտ փաստաթղթերի փաթեթի հանձնում համապատասխան նոտարական գրասենյակներին` պայմանագրերի/ համաձայնագրերի վավերացման կապակցությամբ նոտարական գործողություններ իրականացնելու համար; 
· Օտարման պայմանագրերի/ համաձայնագրերի կնքման բուն գործընթացի կազմակերպում ԱԵԱ-ների հետ նոտարական գրասենյակներում;
· Վճարման հայտերի ներկայացում ՏԿԵՆ ՋԿ-ին՝ փոխհատուցման վճարումների իրականացման նպատակով;  
· ՀՀ անունով իրավունքի պետական գրանցման վկայականների (կից հատակագծերով) ստացում և հանձնում ՋԿ-ին` պատշաճ փաստաթղթավորմամբ; 
· Ժառանգության իրավունքի կարգավորման խնդիրներ պարունակող հողամասերի դեպքում աջակցություն ժառանգներին`ժառանգության բացման, ժառանգության իրավունքի վկայագրերի ստացման և դրանց պետական գրանցման հարցերի իրականացման գործում;
· Կապի հաստատում արտերկրում գտնվող սեփականատերերի հետ և անհրաժեշտ խորհրդատվության տրամադրում` կապված լիազորագրերի ստացման հետ; 
· Աջակցություն ԱԵԱ-ներին անձնագրերի վավերականության ժամկետների երկարացման նոր անձնագրերի ստացման հարցերում;
· Օտարման պայմանգրի կնքման համար անհրաժեշտ բոլոր փաստաթղթերում առկա անհամապատասխանությունների, տառասխալների ուղղման և ճշգրտման գործընթացի կազմակերպում;
· Օտարման պայմանագրի կնքման առկա իրավական խոչընդոտների վերացմանն ուղղված ցանկացած օրինական գործողությունների իրականացման աջակցություն` համաձայն ՎԳՊ-ի։ 
· ԱԵԱ-ների հաշվեհամարներին փոխհատուցման փոխանցման ապահովում; 
· ԱԵԱ-ների տեղեկացում` իրենց հաշվեհամաներին փոխահատուցման փոխանցման վերաբերյալ։
Բ. Բողոքներ և պահանջներ
· Բողոքների թղթային և էլեկետրոնային տարբերակների պատշաճ փաստաթղթավորում և փոխանցում ՏԿԵՆ ՋԿ-ին` աջակցելով ՏԿԵՆ ՋԿ-ին դրանց քննարկման և լուծման ողջ գործընթացում; 
· Աջակցություն ՏԿԵՆ ՋԿ-ին` Բողոքների քննման խմբի (ԲՔԽ) նիստերի կազմակերպման ու իրականացման գործընթացում; 
· Փոխհատուցման գումարը ԱԵԱ կողմից չստանալու կամ բողոքարկելու դեպքում յուրաքանչյուր սեփականության օտարման վերաբերյալ հայցի ներկայացում դատարան;
· Պատրաստել և Ջրային կոմիտեին/ՏԿԵՆ-ին և ՎԶԵԲ-ին ներկայացնել «ՎԳՊ իրականացման և ավարտման հաշվետվություն» անգլերեն և հայերեն լեզուներով։
 
Պատվիրատուն որպես ՎԳՊ իրականացման փուլի վերջնական արդյունք Խորհրդատուից ընդունում է վարկատուի (ՎԶԵԲ) և ՀՀ կառավարության կողմից հաստատված «ՎԳՊ իրականացման և ավարտման հաշվետվությունը»։ 

4.3. Հաշվետվությունների ներկայացման ժամկետները
Հանձնվող նյութերի և հաշվետվությունների նկարագիրը, ներկայացման, մեկնաբանությունների և լրամշակման ժամկետները ներկայացված են Աղյուսակ 1-ում, ստորև.






Աղյուսակ 1. 
	No.
	Ներկայացվող հաշվետվության / նյութի անվանումը
	Ներկայացվող հաշվետվության / նյութի նկարագիրը
	Ներկայացման վերջնաժամկետը
	Պատվիրատուի մեկնաբանությունների ներկայացման/հաստատման վերջնաժամկետ
	Լրամշակման և վերաներկայացման վերջնաժամկետ

	ՎԳՊ պատրաստում

	1.
	Սկզբնական հաշվետվություն
	Ներկայացնում է առաջադրանքի իրականացման և հաշվետվությունների պատրաստման բոլոր մեթոդաբանությունները, աշխատուժի տվյալները, յուրաքանչյուր ջրամբարի ՎԳՊ-ի պատրաստման գործողությունները և ժամանակացույցը
	Չափաբաժին 1, Աստղաձոր – Աշխատանքների մեկնարկից սկսած 1-ին ամսվա 1-ին շաբաթվա ընթացքում, 
Չափաբաժին 2, Ելփին – Աշխատանքների մեկնարկից սկսած 1-ին ամսվա 3 օրվա ընթացքում, 

Չափաբաժին 3, Լիճք – Աշխատանքների մեկնարկից սկսած 1-ին ամսվա 1-ին շաբաթվա ընթացքում, 
Չափաբաժին- 4, Քասախ –Աշխատանքների մեկնարկից սկսած 1-ին ամսվա 2-րդ շաբաթվա ընթացքում 
	Չափաբաժին 1, Աստղաձոր – Աշխատանքների մեկնարկից սկսած 1-ին ամսվա 2-րդ շաբաթվա ընթացքում, 
Չափաբաժին 2, Ելփին – Աշխատանքների մեկնարկից սկսած 1-ին ամսվա 1-ին շաբաթվա ընթացքում, 
Չափաբաժին 3, Լիճք – Աշխատանքների մեկնարկից սկսած 1-ին ամսվա 2-րդ շաբաթվա ընթացքում, 
Չափաբաժին- 4, Քասախ –Աշխատանքների մեկնարկից սկսած 1-ին ամսվա 3-րդ շաբաթվա ընթացքում
	Չափաբաժին 1, Աստղաձոր – Աշխատանքների մեկնարկից սկսած 1-ին ամսվա 3-րդ շաբաթվա ընթացքում, 
Չափաբաժին 2, Ելփին – Աշխատանքների մեկնարկից սկսած 1-ին ամսվա 1.5 շաբաթվա ընթացքում, 
Չափաբաժին 3, Լիճք – Աշխատանքների մեկնարկից սկսած 1-ին ամսվա 3-րդ շաբաթվա ընթացքում, 
Չափաբաժին- 4, Քասախ –Աշխատանքների մեկնարկից սկսած 1-ին ամսվա 4-րդ շաբաթվա ընթացքում

	2.
	Տոպոգրաֆիկ հետազոտության արդյունքներ 
	Ազդակիր հողամասերի վերջնական ստուգված ցուցակով
	Չափաբաժին 1, Աստղաձոր – Աշխատանքների մեկնարկից սկսած 2-րդ ամսվա 1-ին շաբաթվա ընթացքում, 
Չափաբաժին 2, Ելփին – Աշխատանքների մեկնարկից սկսած 1-ին ամսվա 3-րդ շաբաթվա ընթացքում, 
Չափաբաժին 3, Լիճք – Աշխատանքների մեկնարկից սկսած 2-րդ ամսվա 1-ին շաբաթվա ընթացքում, 
Չափաբաժին- 4, Քասախ –Աշխատանքների մեկնարկից սկսած 2-րդ ամսվա 2-րդ շաբաթվա ընթացքում
	Չափաբաժին 1, Աստղաձոր – Աշխատանքների մեկնարկից սկսած 2-րդ ամսվա 2-րդ շաբաթվա ընթացքում, 
Չափաբաժին 2, Ելփին – Աշխատանքների մեկնարկից սկսած 1-ին ամսվա 3.5 շաբաթվա ընթացքում, 
Չափաբաժին 3, Լիճք – Աշխատանքների մեկնարկից սկսած 2-րդ ամսվա 2-րդ շաբաթվա ընթացքում, 
Չափաբաժին- 4, Քասախ –Աշխատանքների մեկնարկից սկսած 2-րդ ամսվա 3-րդ շաբաթվա ընթացքում
	Չափաբաժին 1, Աստղաձոր – Աշխատանքների մեկնարկից սկսած 2-րդ ամսվա 3-րդ շաբաթվա ընթացքում, 
Չափաբաժին 2, Ելփին – Աշխատանքների մեկնարկից սկսած 1-ին ամսվա 4-րդ շաբաթվա ընթացքում, 
Չափաբաժին 3, Լիճք – Աշխատանքների մեկնարկից սկսած 2-րդ ամսվա 3-րդ շաբաթվա ընթացքում, 
Չափաբաժին- 4, Քասախ –Աշխատանքների մեկնարկից սկսած 2-րդ ամսվա 4-րդ շաբաթվա ընթացքում

	3.
	Յուրաքանչյուր ազդակիր ակտիվի/ միավորի փոխհատուցման փաթեթ
	Ներառում է ԱԵԱ-ների կողմից ստորագրված ազդեցության ենթակա ակտիվի նկարագրության արձանագրությունը  ներառյալ արձանագրությունների չստորագրման ակտերը
	Չափաբաժին 1, Աստղաձոր – Աշխատանքների մեկնարկից սկսած 3-րդ ամսվա 2-րդ շաբաթվա ընթացքում, 
Չափաբաժին 2, Ելփին – Աշխատանքների մեկնարկից սկսած 2-րդ ամսվա 2-րդ շաբաթվա ընթացքում, 
Չափաբաժին 3, Լիճք – Աշխատանքների մեկնարկից սկսած 3-րդ ամսվա 2-րդ շաբաթվա ընթացքում, 
Չափաբաժին- 4, Քասախ –Աշխատանքների մեկնարկից սկսած 3-րդ ամսվա 3-րդ շաբաթվա ընթացքում
	Չափաբաժին 1, Աստղաձոր – Աշխատանքների մեկնարկից սկսած 3-րդ ամսվա 3-րդ շաբաթվա ընթացքում, 
Չափաբաժին 2, Ելփին – Աշխատանքների մեկնարկից սկսած 2-րդ ամսվա 3-րդ շաբաթվա ընթացքում, 
Չափաբաժին 3, Լիճք – Աշխատանքների մեկնարկից սկսած 3-րդ ամսվա 3-րդ շաբաթվա ընթացքում, 
Չափաբաժին- 4, Քասախ –Աշխատանքների մեկնարկից սկսած 3-րդ ամսվա 4-րդ շաբաթվա ընթացքում
	Չափաբաժին 1, Աստղաձոր – Աշխատանքների մեկնարկից սկսած 3-րդ ամսվա 4-րդ շաբաթվա ընթացքում, 
Չափաբաժին 2, Ելփին – Աշխատանքների մեկնարկից սկսած 2-րդ ամսվա 4-րդ շաբաթվա ընթացքում, 
Չափաբաժին 3, Լիճք – Աշխատանքների մեկնարկից սկսած 3-րդ ամսվա 4-րդ շաբաթվա ընթացքում, 
Չափաբաժին- 4, Քասախ –Աշխատանքների մեկնարկից սկսած 4-րդ ամսվա 1-ին շաբաթվա ընթացքում

	4.
	Տվյալների շտեմարան 
	Ներառում է Խորհրդատուի կողմից իր գործունեության ընթացքում հավաքված տվյալները
	Չափաբաժին 1, Աստղաձոր – Աշխատանքների մեկնարկից սկսած 3-րդ ամսվա 2-րդ շաբաթվա ընթացքում, 
Չափաբաժին 2, Ելփին – Աշխատանքների մեկնարկից սկսած 2-րդ ամսվա 2-ին շաբաթվա ընթացքում, 
Չափաբաժին 3, Լիճք – Աշխատանքների մեկնարկից սկսած 3-րդ ամսվա 2-րդ շաբաթվա ընթացքում, 
Չափաբաժին- 4, Քասախ –Աշխատանքների մեկնարկից սկսած 3-րդ ամսվա 3-րդ շաբաթվա ընթացքում
	Չափաբաժին 1, Աստղաձոր – Աշխատանքների մեկնարկից սկսած 3-րդ ամսվա 3-րդ շաբաթվա ընթացքում, 
Չափաբաժին 2, Ելփին – Աշխատանքների մեկնարկից սկսած 2-րդ ամսվա 3-րդ շաբաթվա ընթացքում, 
Չափաբաժին 3, Լիճք – Աշխատանքների մեկնարկից սկսած 3-րդ ամսվա 3-րդ շաբաթվա ընթացքում, 
Չափաբաժին- 4, Քասախ –Աշխատանքների մեկնարկից սկսած 3-րդ ամսվա 4-րդ շաբաթվա ընթացքում
	Չափաբաժին 1, Աստղաձոր – Աշխատանքների մեկնարկից սկսած 3-րդ ամսվա 4-րդ շաբաթվա ընթացքում, 
Չափաբաժին 2, Ելփին – Աշխատանքների մեկնարկից սկսած 2-րդ ամսվա 4-րդ շաբաթվա ընթացքում, 
Չափաբաժին 3, Լիճք – Աշխատանքների մեկնարկից սկսած 3-րդ ամսվա 4-րդ շաբաթվա ընթացքում, 
Չափաբաժին- 4, Քասախ –Աշխատանքների մեկնարկից սկսած 4-րդ ամսվա 1-ին շաբաթվա ընթացքում

	5.
	ՎԳՊ-ների նախագծերը հայերեն և անգլերեն լեզուներով
	Ներառում է օրինականացման և շտկման գործողությունների պլան՝ օրինականացման ենթակա և/կամ խնդրահարույց ԱԵԱ-ների, ինչպես նաև կադաստրային խնդիրների հետ կապված գույքի համար, օրինականացման և շտկման գործընթացի համար պահանջվող փաստաթղթերով: Ներկայացվում է ՎԶԵԲ-ին դիտարկումների համար:
	Չափաբաժին 1, Աստղաձոր – Աշխատանքների մեկնարկից սկսած 4-րդ ամսվա 1-ին շաբաթվա ընթացքում, 
Չափաբաժին 2, Ելփին – Աշխատանքների մեկնարկից սկսած 3-րդ ամսվա 1-ին շաբաթվա ընթացքում, 
Չափաբաժին 3, Լիճք – Աշխատանքների մեկնարկից սկսած 4-րդ ամսվա 1-ին շաբաթվա ընթացքում, 
Չափաբաժին- 4, Քասախ –Աշխատանքների մեկնարկից սկսած 4-րդ ամսվա 4-րդ շաբաթվա ընթացքում
	Չափաբաժին 1, Աստղաձոր – Աշխատանքների մեկնարկից սկսած 4-րդ ամսվա 3-րդ շաբաթվա ընթացքում, 
Չափաբաժին 2, Ելփին – Աշխատանքների մեկնարկից սկսած 3-րդ ամսվա 2-րդ շաբաթվա ընթացքում, 
Չափաբաժին 3, Լիճք – Աշխատանքների մեկնարկից սկսած 4-րդ ամսվա 3-րդ շաբաթվա ընթացքում, 
Չափաբաժին- 4, Քասախ –Աշխատանքների մեկնարկից սկսած 5-րդ ամսվա 2-րդ շաբաթվա ընթացքում
	Չափաբաժին 1, Աստղաձոր – Աշխատանքների մեկնարկից սկսած 4-րդ ամսվա 4-րդ շաբաթվա ընթացքում, 
Չափաբաժին 2, Ելփին – Աշխատանքների մեկնարկից սկսած 3-րդ ամսվա 4-րդ շաբաթվա ընթացքում, 
Չափաբաժին 3, Լիճք – Աշխատանքների մեկնարկից սկսած 4-րդ ամսվա 4-րդ շաբաթվա ընթացքում, 
Չափաբաժին- 4, Քասախ –Աշխատանքների մեկնարկից սկսած 5-րդ ամսվա 4-րդ շաբաթվա ընթացքում

	6.
	ՎԳՊ-ների վերջնական տարբերակները
	Լրամշակվել է Պատվիրատուի և վարկատուի մեկնաբանությունների համապատասխան և Պատվիրատուի կողմից ներկայացվել է ՀՀ կառավարության հաստատմանը
	Չափաբաժին 1, Աստղաձոր – Աշխատանքների մեկնարկից սկսած 4-րդ ամիսը լրանալուց հետո 
Չափաբաժին 2, Ելփին – Աշխատանքների մեկնարկից սկսած 3-րդ ամիսը լրանալուց հետո
Չափաբաժին 3, Լիճք – Աշխատանքների մեկնարկից սկսած 4-րդ ամիսը լրանալուց հետո
Չափաբաժին- 4, Քասախ – Աշխատանքների մեկնարկից սկսած 5-րդ ամիսը լրանալուց հետո 




	
	

	ՎԳՊ իրականացում

	7.
	Հաշվետվություն Առաջադրանք 6-ի Ա մասի գործողությունների ավարտի վերաբերյալ 
	Նոտարական գրասենյակներում ԱԵԱ-ների հետ հողերի օտարման պայմանագրերի կնքման կազմակերպում և սեփականության վկայականների հանձնում ՋԿ-ին, համայնքներին, ԱԵԱ-ներին չօտարված հատվածների մասով
	Չափաբաժին 1, Աստղաձոր – Իրականացման աշխատանքների մեկնարկից սկսած 2-րդ ամսվա 3-րդ շաբաթվա ընթացքում, 
Չափաբաժին 2, Ելփին – Աշխատանքների մեկնարկից սկսած 2-րդ ամսվա 1-ին շաբաթվա ընթացքում, 
Չափաբաժին 3, Լիճք – Աշխատանքների մեկնարկից սկսած 2-րդ ամսվա 3-րդ շաբաթվա ընթացքում, 
Չափաբաժին- 4, Քասախ –Աշխատանքների մեկնարկից սկսած 2-րդ ամսվա 4-րդ շաբաթվա ընթացքում
	Չափաբաժին 1, Աստղաձոր – Իրականացման աշխատանքների մեկնարկից սկսած 2-րդ ամսվա 4-րդ շաբաթվա ընթացքում, 
Չափաբաժին 2, Ելփին – Աշխատանքների մեկնարկից սկսած 2-րդ ամսվա 2-րդ շաբաթվա ընթացքում, 
Չափաբաժին 3, Լիճք – Աշխատանքների մեկնարկից սկսած 2-րդ ամսվա 4-րդ շաբաթվա ընթացքում, 
Չափաբաժին- 4, Քասախ –Աշխատանքների մեկնարկից սկսած 3-րդ ամսվա 2-րդ շաբաթվա ընթացքում
	Չափաբաժին 1, Աստղաձոր – Իրականացման աշխատանքների մեկնարկից սկսած 3-րդ ամսվա 1-ին շաբաթվա ընթացքում, 
Չափաբաժին 2, Ելփին – Աշխատանքների մեկնարկից սկսած 2-րդ ամսվա 3-րդ շաբաթվա ընթացքում, 
Չափաբաժին 3, Լիճք – Աշխատանքների մեկնարկից սկսած 3-րդ ամսվա 1-ին շաբաթվա ընթացքում, 
Չափաբաժին- 4, Քասախ –Աշխատանքների մեկնարկից սկսած 3-րդ ամսվա 4-րդ շաբաթվա ընթացքում

	8
	ՎԳՊ իրականացման ու ավարտման հաշվետվություն
	Պատրաստել և ներկայացնել «ՎԳՊ իրականացման և ավարտման հաշվետվություն» Ջրային կոմիտեին/ՏԿԵՆ-ին և ՎԶԵԲ-ին անգլերեն և հայերեն լեզուներով
	Չափաբաժին 1, Աստղաձոր – Իրականացման աշխատանքների մեկնարկից սկսած 4-րդ ամսվա 1-ին շաբաթվա ընթացքում, 
Չափաբաժին 2, Ելփին – Աշխատանքների մեկնարկից սկսած 3-րդ ամսվա 1-ին շաբաթվա ընթացքում, 
Չափաբաժին 3, Լիճք – Աշխատանքների մեկնարկից սկսած 4-րդ ամսվա 1-ին շաբաթվա ընթացքում, 
Չափաբաժին- 4, Քասախ –Աշխատանքների մեկնարկից սկսած 5-րդ ամսվա 1-ին շաբաթվա ընթացքում
	Չափաբաժին 1, Աստղաձոր – Իրականացման աշխատանքների մեկնարկից սկսած 4-րդ ամսվա 3-րդ շաբաթվա ընթացքում, 
Չափաբաժին 2, Ելփին – Աշխատանքների մեկնարկից սկսած 3-րդ ամսվա 3-րդ շաբաթվա ընթացքում, 
Չափաբաժին 3, Լիճք – Աշխատանքների մեկնարկից սկսած 4-րդ ամսվա 3-րդ շաբաթվա ընթացքում, 
Չափաբաժին- 4, Քասախ –Աշխատանքների մեկնարկից սկսած 5-րդ ամսվա 3-րդ շաբաթվա ընթացքում
	Չափաբաժին 1, Աստղաձոր – Իրականացման աշխատանքների մեկնարկից սկսած 4-րդ ամսվա 4-րդ շաբաթվա ընթացքում, 
Չափաբաժին 2, Ելփին – Աշխատանքների մեկնարկից սկսած 3-րդ ամսվա 4-րդ շաբաթվա ընթացքում, 
Չափաբաժին 3, Լիճք – Աշխատանքների մեկնարկից սկսած 4-րդ ամսվա 4-րդ շաբաթվա ընթացքում, 
Չափաբաժին- 4, Քասախ –Աշխատանքների մեկնարկից սկսած 5-րդ ամսվա 4-րդ շաբաթվա ընթացքում



4.4. Առաջադրանքի իրականացման վայրը
ՀՀ Գեղարքունիքի մարզ
ՀՀ Վայոց Ձորի մարզ
ՀՀ Արմավիրի մարզ 
ՀՀ Սյունիքի մարզ


























4.5. Աշխատանքի իրականացման ժամանակահատվածը
ՎԳՊ-ների հաշվետվությունների պատրաստման աշխատանքների տևողությունը ըստ ըստ չափաբաժինների և ջրամբարների հետևյալն է. Չափաբաժին 1, Աստղաձոր – 4 ամիս; Չափաբաժին 2 , Ելփին – 3 ամիս; Չափաբաժին 3, Լիճք – 4 ամիս; Չափաբաժին 4, Քասախ – 5 ամիս: Իրականացման փուլի համար համապատասխանաբար՝ Չափաբաժին 1, Աստղաձոր – 4 ամիս, Չափաբաժին 2 , Ելփին – 3 ամիս, 
Չափաբաժին 3, Լիճք – 4 ամիս, Չափաբաժին- 4, Քասախ – 5 ամիս: 
Համապատասխան կողմերի, ինչպես նաև ՀՀ կառավարության հաստատումը ստանալու ժամանակահատվածը կհամարվի դադարի ժամանակահատված։ ՎԳՊ իրականացման փուլը կսկսվի ՎԳՊ վերջնականացումից, համապատասխան կողմերից ու ՀՀ կառավարությունից վերջնական հաստատում ստանալուց հետո, եթե իրականցման փուլը անցնի հաջորդ հաշվետու տարի, դրա համար Խորհդատուի հետ կնքվի լրացուցիչ համաձայնագիր: Աշխատանքները պետք է կազմակերպվեն ՏՏՀՆ և ՇՄՍԱԳ խորհրդատուների, ինչպես նաև վարկատուների ԲևՍ ներկայացուցիչների հետ փոխներդաշնակեցված[footnoteRef:2]։   [2:  Մրցույթի մասնակից մեկ հայտատուի կողմից մեկից ավել չափաբաժին շահելու դեպքում ՎԳՊ-ների ներկայացման ժամանակացույցը փոփոխության չի ենթարկվի։ Նման դեպքում Խորհրդատուն պետք է պատրաստ լինի ներգրավել հիմնական փորձագետների լրացուցիչ անձնակազմ՝ Պատվիրատուին ներկայացնելով նրանց ինքնակենսագրական տվյալները և ստանալով վերջինիս հաստատումը ] 



5. ԽՈՐՀՐԴԱՏՎԱԿԱՆ ԿԱԶՄԱԿԵՐՊՈՒԹՅՈՒՆԸ և ՓՈՐՁԱԳԻՏԱԿԱՆ ԱՆՁՆԱԿԱԶՄԸ
5.1. Առաջարկ
Խորհրդատուի տեխնիկական առաջարկը պետք է ներառի.
· Կարողությունների վերաբերյալ ընդհանուր դրույթ (առավելագույնը 3 էջ), որն ուրվագծում է հետևյալը.
· Նմանատիպ առաջադրանքների կատարման փորձ, մասնավորապես՝ ՎԶԵԲ-ի կամ միջազգային չափանիշներին համապատասխան Կենսամիջոցների վերականգնման կամ վերաբնակեցման շրջանակների/պլանների մշակման փորձ (ներկայացնել հաջողությամբ կատարված պայմանագիր և նկարագրել կատարված աշխատանքները)
· Առաջարկվող թիմը՝ իրենց կենսագրականներով (CV-ներով) (առավելագույնը 2 էջ յուրաքանչյուր անձի համար), որտեղ ներկայացված կլինեն տվյալ ոլորտում ունեցած փորձը։
· Թիմի անդամների դերերն ու պարտականությունները
· Մեթոդաբանական ձեռնարկ (առավելագույնը 10 էջ), որը ներկայացնում է կատարվելիք աշխատանքների վերաբերյալ Խորհրդատուի առաջարկած մեթոդաբանությունը 
· Որակի ապահովման և վերահսկողության ընթացակարգեր
· Հաշվետվողականության մեթոդաբանությունը, հաշվետվությունների տեսակները և հաշվետվությունների շրջանակը
· Աշխատանքներիի իրականացման ժամանակացույցը (գրավոր և) գրաֆիկական ձևով (օրինակ՝ աղյուսակ, Գանտի գծապատկեր)

5.2. Խորհրդատվական կազմակերպությանը ներկայացվող պահանջները
[bookmark: _Hlk161942305]Խորհրդատուն պետք է ունենա ՎԳՊ-ների մշակման և իրականացման ընդհանուր փորձառություն և վերջին 5 տարիների ընթացքում միջազգային չափանիշների համաձայն առնվազն 1(մեկ) ՎԳՊ հաշվետվության մշակման և իրականացման փորձառություն։ ՎԶԵԲ N5 կատարողական պահանջներին (PR5) համապատասխան ՎԳՊ-ների մշակման փորձը կդիտվի որպես առավելություն։

5.3. Խորհրդատուի փորձագիտական անձնակազմի կառուցվածքին և փորձառությանը ներկայացվող պահանջները.
Խորհրդատուի փորձագիտական անձնակազմը պետք է բաղկացած լինի համապատասխան որակավորում և աշխատանքային փորձ ունեցող հետևյալ մասնագետներից.



Հիմնական փորձագետներ՝
1. Թիմի ղեկավար/ Վերաբնակեցման փորձագետ, միջազգային չափանիշներին համապատասխան Կենսամիջոցների վերականգնման կամ վերաբնակեցման շրջանակների/պլանների մշակման կամ ՎԶԵԲ N5 կատարողական պահանջներին (PR5) համաձայն ՎԳՊ մշակման և իրականացման աշխատանքներում  ներգրավվածության առնվազն 5 (հինգ) տարվա փորձառություն, անգլերենի բավարար իմացություն;
2. Սոցիալական հարցերով փորձագետ, միջազգային չափանիշներին համապատասխան Կենսամիջոցների վերականգնման կամ վերաբնակեցման շրջանակների/պլանների մշակման կամ ՎԶԵԲ N5 կատարողական պահանջներին (PR5) համաձայն  առնվազն 3 (երեք) ՎԳՊ մշակման և իրականացման աշխատանքներում ներգրավվածության և առնվազն 5 (հինգ) տարվա փորձառություն սոցիալական ազդեցության գնահատման ոլորտում;
3. Իրավաբան, առնվազն 5 (հինգ) տարվա աշխատանքային փորձառություն և առնվազն 3 (երեք) ՎԳՊ մշակման և իրականացման աշխատանքներում ներգրավվածության փորձառություն;
Ոչ հիմնական փորձագետներ՝
1. Չափագրողի որակավորմամբ մասնագետ, ՎԳՊ մշակման աշխատանքներում կամ հողերի օտարման կամ վնասի փոխհատուցման հետ կապված այլ ծրագրերում ներգրավվածության առնվազն  3 (երեք) տարվա փորձառություն,
2. [bookmark: _GoBack]Անժարժ գույքի գնահատողի որակավորմամբ մասնագետ, ՎԳՊ մշակման աշխատանքներում կամ հողերի օտարման կամ վնասի փոխհատուցման հետ կապված այլ ծրագրերում ներգրավվածության առնվազն  3 (երեք) տարվա փորձառություն,
3. Գյուղատնտես, առնվազն 1 (մեկ) ՎԳՊ մշակման աշխատանքներում ներգրավվածության փորձառություն:



6. ՎՃԱՐՈՒՄՆԵՐ
ՎԳՊ պատրաստում
Վճարում 1:	Ընդհանուր գումարի 10%` սկզբնական հաշվետվության հանձնման-ընդունման ակտը ստուգվելուց և հաստատվելուց հետո:
Վճարում 2:	Ընդհանուր գումարի 15%` տոպոգրաֆիկ հետազոտության արդյունքների, բոլոր ազդակիր միավորների փոխհատուցման փաթեթների, տվյալների շտեմարանի հանձնման-ընդունման ակտը ստուգվելուց և հաստատվելուց հետո:
Վճարում 3:	Ընդհանուր գումարի 15%` ՎԳՊ նախնական հաշվետվությունների հանձնման-ընդունման ակտը ստուգվելուց և հաստատվելուց հետո:
Վճարում 4:	Ընդհանուր գումարի 10%` ՎԳՊ վերջնական հաշվետվությունների հանձնման-ընդունման ակտը ստուգվելուց և հաստատվելուց հետո:
ՎԳՊ իրականացում	
Վճարում 5:	Պայմանագրի ընդհանուր գումարի 30%-ը կվճարվի հողերի օտարման գործընթացների ավարտման հաշվետվության հանձնման-ընդունման ակտը ստուգվելուց և հաստատվելուց հետո։ 
Վճարում 6:	Պայմանագրի ընդհանուր գումարի 20%-ը կվճարվի ՎԳՊ իրականացման և ավարտման հաշվետվության հանձնման-ընդունման ակտը ստուգվելուց և հաստատվելուց հետո։ 

















ՀԱՎԵԼՎԱԾ 1. ՎԵՐԱԲՆԱԿԵՑՄԱՆ ՊԼԱՆ – ՁԵՎԱՆՄՈՒՇԻ ՈՒՐՎԱԳԻՐԸ

Ծանոթություն 1. Այն իրենից ներկայացնում է ընդհանուր ուղեցույց և պետք է հարմարեցվի ծրագրի առանձնահատկություններին: Այն կիրառվում է ՎԶԵԲ N5 կատարողական պահանջների (PR5) 41-րդ պարբերության (ii) և (iii)  կատեգորիաների նախագծերի համար:
Ծանոթություն 2. ՎԶԵԲ-ը գնահատում է նախագծի հակիրճ լինելը: Էական ազդեցություն ունեցող ծրագրի համար Վերաբնակեցման պլանի ակնկալվող ծավալը կազմում է 50-ից 100 A4 էջի սահմաններում առանց հավելվածների: Մեծածավալ և ոչ համակարգված փաստաթղթերը չեն դիտարկվի և հետևապես չեն հաստատվի: Ամփոփագիրը պետք է ներկայացնի ծրագրի վերաբերյալ համապատասխան ակնարկ մոտավորապես 5-ից 12 էջի սահմաններում:
Ծանոթագրություն 3. Որպես ՇՄՍԱԳ-ում նշված գործողությունների պլան, Վերաբնակեցման պլանը ծրագրի պարտադիր մասն է կազմում։ Վերաբնակեցման պլանը ուսումնասիրություն չէ, որը  ներկայացնում  է «առաջարկություններ»: Եթե որևէ գործողություն ներառված է Վերաբնակեցման պլանում, այն դառնում է ծրագրի շրջանակներում իրականացման ենթակա պարտավորություն և որը վերահսկվելու է ՎԶԵԲ-ի կողմից:

ԸՆԴՀԱՆՈՒՐ ԱԿՆԱՐԿ
1. ՎԵՐԲՆԱԿԵՑՄԱՆ ՊԼԱՆԻ ՇՐՋԱՆԱԿԸ. ՆԵՐԱԾՈՒԹՅՈՒՆ
1.1 Սույն հաշվետվության շրջանակը և բովանդակությունը
1.2 Հիմնական սահմանումները
2. ԾՐԱԳՐԻ ՆԿԱՐԱԳՐՈՒԹՅՈՒՆԸ ԵՎ ԾՐԱԳՐԻ ՀՆԱՐԱՎՈՐ ԱԶԴԵՑՈՒԹՅՈՒՆՆԵՐԸ
2.1 Ծրագրի նպատակը, վայրը, հիմնավորումը և առավելությունները
2.2 Ծրագրի հիմնական բաղադրիչները (պետք է լինեն հակիրճ և վերաբերեն ՇՄՍԱԳ-ին)
2.3 Ծրագրի տաևածքը և դրա հետ կապված հողերի վրա ազդեցությունները (համապատասխան քարտեզներով, նկարագրությամբ և լուսանկարներով)
2.4 Ծրագրի տեղահանման ազդեցություններից խուսափելը և նվազագույնի հասցնելը (պետք է բացատրել նախագծման փոփոխության և հարմարեցման կրկնվող գործընթացը՝ տեղահանման ազդեցություններից խուսափելու և նվազագույնի հասցնելու համար, և նման գործընթացի արդյունքները՝ համապատասխան աղյուսակային և քարտեզագրական պատկերներով)
3. ԻՐԱՎԱԿԱՆ ՇՐՋԱՆԱԿ (ՊԵՏՔ Է ՀԱՄԱՊԱՏԱՍԽԱՆԵՑՎԻ ԻՐԱՎԱԿԱՆ ՀԱՄԱՏԵՔՍՏԻՆ)
3.1 Սահմանադրությունը (կամ որևէ այլ կարևոր օրենք, որը սովորաբար սահմանում է հանրային շահի և օտարման ընդդեմ մասնավոր սեփականության իրավունքի պաշտպանության բարձրագույն սկզբունքները)
3.2 Օտարման մասին օրենքը (սկզբունքների և գործընթացների վերանայում)
3.3 Հողերի սեփականության ռեժիմը (ներառյալ սովորական և ոչ պաշտոնական  ռեժիմները)
3.4 Օրինականացման գործընթացները (առկայության դեպքում)
3.5 ՎԶԵԲ-ի քաղաքականություն հարկադիր վերաբնակեցման վերաբերյալ (ՎԶԵԲ N5 կատարողական պահանջների (PR5)համառոտ ակնարկ և սույն ուղեցույցը)
3.6 Բացերի վերանայում (տեղական օրենսդրության և ՎԶԵԲ-ի քաղաքականության համեմատում և հնարավոր բացերի բացահայտում, եթե այդպիսիք կան՝ ՎԶԵԲ N5 կատարողական պահանջներին (PR5) համապատասխանելու համար առաջարկվող ուղիներում)
4. ՍԿԶԲՈՒՆՔՆԵՐ, ՆՊԱՏԱԿՆԵՐ ԵՎ ԳՈՐԾԸՆԹԱՑՆԵՐ
4.1 Հիմնական սկզբունքները և նպատակները (պետք է ձևակերպվեն պաշտոնական ձևով և բարձր մակարդակով, առանց մանրամասների, հիմնական պարտավորությունները, որոնք ստանձնում է ծրագիրը ՎԶԵԲ N5 կատարողական պահանջներին (PR5)համապատասխանելու առումով)
4.1.1 Հարկադիր վտարումներից խուսափելը
4.1.2 Վերջնաժամկետները և իրավասությունը 
4.1.3 Փոխհատուցում տեղափոխման արժեքով, փոխհատուցում ցանկացած հնարավորության դեպքում 
4.1.4 Կենսամիջոցների վերականգնում, կենսամիջոցների վրա ցանկացած ազդեցության պարագայում 
4.1.5 Խոցելի անձանց նկատառում
4.1.6 Բողոքարկման մեխանիզմներ
4.1.7 Մշտադիտարկում և արտաքին ակնարկներ
4.1.8 Կիրառման հիմնական սկզբունքները, որոնք բխում են Կառավարության կամ օրենսդրական համաձայնագրերից, հատկապես, երբ կառավարությունը պարտադիր դերակատարում ունի ծրագրի իրականացման գործում
4.2 Գործընթացի ակնարկ
4.2.1 Բանակցային կարգավորումներ (որն է բանակցային համաձայնության հասնելու գործընթացը, կոլեկտիվ, ապա անհատական բանակցությունները, առաջարկները, մերժումները, ընդունումը, համաձայնագրի պաշտոնականացումը)
4.2.2 Գործընթացի նկաարագրությունը համաձայնության չգալու դեպքում
Օտարմամբ (պաշտոնական սեփականություն)
Առանց օտարման (ոչ պաշտոնական գրավում)
5. ԱԶԴԱԿԻՐ ԱԿՏԻՎՆԵՐԻ ԵՎ ԱԶԴԱԿԻՐ ԱՆՁԱՆՑ ՍԿԶԲՆԱԿԱՆ ՏՎՅԱԼՆԵՐԸ
5.1 Ազդեցության ենթակա ակտիվների և տնային տնտեսությունների հաշվարկ
5.1.1 Մեթոդաբանությունը
5.1.2 Իրականացումը
5.2.3 Արդյունքները
5.2 Սոցիալ-տնտեսական ելակետային ուսումնասիրություններ
5.2.1 Մեթոդաբանությունը
5.2.2 Իրականացումը
5.2.3 Արդյունքները (ներառյալ կենսամիջոցները, սոցիալական կառուցվածքը, մշակույթը, համապատասխան սոցիալ-քաղաքական ասպեկտները)
5.3 Ազդակիր հողակտորները
5.3.1 Հողակտորների մակերեսները
5.3.2 Հողի կարիքների դասակարգում (մշտական, ժամանակավոր)
5.3.3 Հողի սեփականության ռեժիմները
5.4 Ազդակիր կառույցներ
5.4.1 Ազդակիր կառույցների քանակը
5.4.2 Կառույցների դասակարգումը
5.4.3 Կառույցների սեփականության ռեժիմը
5.5 Ազդակիր ձեռնարկություններ
5.5.1 Ազդակիր ձեռնարկությունների քանակը
5.5.2 Ձեռնարկությունների դասակարգումը
5.5.3 Բիզնեսի սեփականության ռեժիմը
5.6 Ազդակիր անձինք 
5.6.1 Ազդեցության ենթակա տնային տնտեսությունների և անձանց քանակը
5.6.2 Տնտեսական և ֆիզիկական տեղափոխումը
5.6.3 Ազդեցության ենթակա անձանց սոցիալ-տնտեսական նկարագրությունը և դասակարգումը
5.6.4 Փոխհատուցման նախապատվությունները
6. ՎԵՐԱԲՆԱԿԵՑՈՒՄ ԵՎ ՓՈԽՀԱՏՈՒՑՄԱՆ ՌԱԶՄԱՎԱՐՈՒԹՅՈՒՆ
6.1 Իրավունքներ
6.1.1 Փոխհատուցում ստանալու իրավունքը
6.1.2 Իրավունքների մատրիցա
6.2 Ազդեցության ենթակա ակտիվների գնահատում
6.2.1 Հողեր
6.2.2 Կառույցներ
6.2.3 Մշակաբույսեր և ծառեր
6.2.4 Ձեռնարկություններ
6.3 Վերաբնակեցման փաթեթներ (ֆիզիկական տեղափոխման ծրագրերի համար – ԿՊ 41-րդ կետի (ii) կատեգորիա)
6.3.1 Վերակառուցում (վերակառուցման միջոցառումներ)
6.3.2 Վերաբնակեցման տեղանքի (կամ տեղանքների, ըստ անհրաժեշտության) ընտրություն (տարբերակների համեմատություն, քննարկումներ, նույնականացման և ընտրություն)
6.3.3 Վերաբնակեցման տեղանքի որոշում (պլանավորման ստանդարտներ, տեղանքի պլանավորում (համապատասխան գծագրերով), համայնքային կառույցներ, կոմունալ հարմարություններ, հողամասերի տեղաբաշխում տվյալ տեղանքում)
6.3.4 Տների նախագծում (քննարկումներ տների նախագծման, սկզբունքների, ընտրված շինանյութերի, ընտրված նախագծերի շուրջ, համապատասխան գծագրերով)
6.4 Դրամական փոխհատուցում
6.4.1 Տարբեր տեսակի ակտիվների դրույքաչափերը
6.4.2 Վճարման գործընթացը
6.4.3 Դրամական միջոցների հետ կապված ռիսկերի նվազեցում (ներառյալ ֆինանսական թեմասներով դասընթացի անցկացում,  մաս-մաս վճարումներ կամ այլ համապատասխան մեղմացման միջոցառումների անցկացում)
6.4 Ավելացվող հողի ձեռքբերում (ծրագրի շինարարության և շահագործման փուլերում փոքր հողակտորների շարունակական ձեռքբերում՝ սույն Վերաբնակեցման պլանի շրջանակներից դուրս)
6.4.1 Շրջանակը
6.4.2 Գործընթացները (ներառյալ խորհրդատվությունը)
6.5 Գենդերային զգայունության գնահատում առաջարկվող փոխհատուցման իրավունքների վերաբերյալ (գենդերային վերլուծություն և հայտնաբերված գենդերային ռիսկերի մեղմացման միջոցառումներ)

7. ԿԵՆՍԱՄԻՋՈՑՆԵՐԻ ՎԵՐԱԿԱՆԳՆՈՒՄ ԵՎ ԲԱՐԵԼԱՎՈՒՄ
7.1 Սկզբունքներ (իրավասություն, կենսամիջոցների վերականգնման և բարելավման իրավունքներ)
7.2 Հողերի վրա հիմնված կենսամիջոցների վերականգնում և բարելավում (տեղափոխվող հողակտորների և գյուղատնտեսության բարելավման փաթեթներ)
7.3 Ոչ հողերի վրա հիմնված կենսամիջոցների վերականգնում և բարելավում (աշխատելու հնարավորությունների բարձրացում, ծրագրերի գնումներ և զբաղվածություն, աջակցություն ՓՄՁ ստեղծմանը և զարգացմանը և այլն)
7.4 Ուսուցում
7.5 Գենդերային հարցերի հետ կապված հատուկ ասպեկտներ
7.6 Խոցելիության հետ կապված հատուկ ասպեկտներ
7.7 Գործընկերություններ և կապեր կենսամիջոցների վերականգնման և բարելավման պլանավորման և իրականացման համար
8. ՔՆՆԱՐԿՈՒՄՆԵՐ ԵՎ ԻՐԱԶԵԿՈՒՄ
8.1 Վերաբնակեցման պլանի պատրաստման համար անցկացված քննարկումների հիմնական արդյունքները
8.2 Ներգրավման պլան հետագա փուլերի համար
8.3 Իրազեկում
9. ԲՈՂՈՔՆԵՐԻ ԿԱՌԱՎԱՐՄԱՆ ԵՎ ԼՈՒԾՄԱՆ ՄԵԽԱՆԻԶՄԸ
9.1 Հիմնական սկզբունքներ
9.2 Բողոքների գրանցում
9.3 Հաշտարար կերպով կարգավորման փուլը
9.4 Միջնորդություն
9.5 Դատական հայցի ներկայացում 
10. ԽՈՑԵԼԻ ԱՆՁԻՆՔ
10.1 Խոցելիության վերլուծությունը
10.1.1 Խոցելիության սահմանումը և չափանիշները ծրագրի համատեքստում
10.1.2 Խոցելիության մատրիցա (չափանիշները գնահատմամբ)
10.1.3 Քննարկումներ խոցելիության չափանիշները վերաբերյալ
10.2 Խոցելի անձանց նախնական նույնականացում
10.3 Հնարավոր գործողություններ՝ ի աջակցություն խոցելի անձանց
10.4 Խոցելի անձանց աջակցության իրականացման միջոցառումները և բյուջեն
11. ՄՇՏԱԴԻՏԱՐԿՈՒՄ ԵՎ ԳՆԱՀԱՏՈՒՄ
11.1 Մշտադիտարկման և գնահատման հիմնական նպատակը
11.2 Աուդիտի և մոնիտորինգի անցկացում 
11.2.1 Շրջանակ և բովանդակություն – Ներքին բնույթի աշխատանքներ
11.2.2 Շրջանակ և բովանդակություն – Արտաքին բնույթի դիտարկումներ
11.2.3 Ցուցանիշներ, ներառյալ հիմնական կատարողականի ցուցանիշները
11.2.4 Հաշվետվողականություն
11.3 Ավարտման աուդիտ
11.3.1 Նպատակներ և շրջանակ
11.3.2 Հաջողության / Ավարտման չափանիշները
11.3.3 Ավարտման աուդիտի ժամկետները և իրականացման միջոցառումները
12. ԻՐԱԿԱՆԱՑՄԱՆ ՊԱՐՏԱԿԱՆՈՒԹՅՈՒՆՆԵՐԸ ԵՎ ՖԻՆԱՆՍԱՎՈՐՈՒՄԸ
12.1 Իրականացման պարտականությունները
12.2 Բյուջե և ֆինանսավորման միջոցառումներ
12.3 Ժամանակացույց (ներառյալ վերաբնակեցման ժամանակացույցի՝ ծրագրի շինարարության և առաջընթացի ժամանակացույցի հետ համապատասխանության դիտարկումը)
12.4 Փոփոխությունների կառավարում
 
.................................... 
Հավելված A. Մարդահամարի և սոցիալ-տնտեսական ուսումնասիրության մանրամասն արդյունքները
Հավելված B. Մարդահամարի շտեմարան և մեթոդաբանություն
Հավելված C. Բողոքների գրանցման ձևանմուշը
Եվ այլ համապատասխան հավելվածներ (լուսանկարներ, քարտեզներ, գծագրեր և այլն…)

